
2․ ՆԵՐԱԾԱԿԱՆ ՄԱՍ
	Հաշվեքննության հիմքը
	
	ՀՀ հաշվեքննիչ պալատի 2021թ. նոյեմբերի 29-ի ՀՀ հաշվեքննիչ պալատի 2022թ. գործունեության ծրագիրը հաստատելու մասին թիվ 308-Ա որոշման առաջին մասի 7-րդ կետով սահմանվածի կատարումն ապահովելու նպատակաով ընդունված ՀՀ կրթության, գիտության, մշակույթի և սպորտի նախարարությունում 2022թ. պետական բյուջեի տարեկան կատարման հաշվեքննության առաջադրանքը հաստատելու մասին Հաշվեքննիչ պալատի 2022թ. դեկտեմբերի 22-ի թիվ 244-Ա որոշում:



	Հաշվեքննության օբյեկտը
	
	ՀՀ կրթության, գիտության, մշակույթի և սպորտի նախարարություն: 

	Հաշվեքննության առարկան
	
	2022թ. պետական բյուջեի տարեկան մուտքերի ձևավորման և ելքերի իրականացման կանոնակարգված գործունեություն :

	Հաշվեքննության առարկայի չափանիշները
	
	Բյուջետային համակարգի մասին ՀՀ օրենք, Կրթության մասին ՀՀ օրենք, Հանրակրթության մասին ՀՀ օրենք, ՀՀ կառավարության 2021թ. դեկտեմբերի 23-ի ՀՀ 2022թ. պետական բյուջեի կատարումն ապահովող միջոցառումների մասին թիվ 2121-Ն որոշում, ՀՀ կառավարության 2003թ. դեկտեմբերի 24-ի ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937 որոշում, ՀՀ կառավարության 2018թ․ օգոստոսի 2-ի թիվ 878-Ն որոշում, ՀՀ ֆինանսների և էկոնոմիկայի նախարարի 2007թ. հունվարի 9-ի թիվ 5-Ն հրաման և այլ վերաբերելի մի շարք իրավական ակտեր:



	Հաշվեքննությունն ընդգրկող ժամանակաշրջանը
	
	2022թ. հունվարի 1-ից մինչև 2022թ. դեկտեմբերի 31-ը ներառյալ։



	Հաշվեքննության կատարման ժամկետը
	
	2023թ. հունվարի 3-ից մինչև 2023թ. ապրիլի 30-ը։ 



	Հաշվեքննության մեթոդաբանությունը
	
	Հաշվեքննությունն իրականացվել է Հաշվեքննիչ պալատի մասին ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, ՀՀ պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։

Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, արտաքին հաստատում, վերլուծական ընթացակարգ, վերահաշվարկ ընթացակարգերը։



	Հաշվեքննությունն իրականացրած կառուցվածքային ստորաբաժանում
	
	Հաշվեքննությունն իրականացվել է ՀՀ հաշվեքննիչ պալատի յոթերորդ վարչության կողմից, որի աշխատանքները համակարգել է Հաշվեքննիչ պալատի անդամ Գագիկ Բարսեղյանը։


3․ ՀԱՊԱՎՈՒՄՆԵՐ
ՀՀ 



Հայաստանի Հանրապետություն

ՀՊ



Հաշվեքննիչ պալատ

ԿԳՄՍՆ


Կրթության, գիտության, մշակույթի և սպորտի նախարարություն

ՓԲԸ



Փակ բաժնետիրական ընկերություն

ՊՈԱԿ


Պետական ոչ առևտրային կազմակերպություն

ՏՄԱԿ



Տարածքային մանկավարժահոգեբանական աջակցության 





կենտրոն

ՀՄԿ



Հանրապետական մանկավարժական կենտրոն
4․ ԱՄՓՈՓԱԳԻՐ

Նախարարությանը՝ որպես բյուջետային հատկացումների ստորադաս կարգադրիչ, բյուջետային թվով 23 ծրագրերի իրականացման համար տարեկան բյուջեով նախատեսվել է հատկացնել 87,807,122.0 հազ.դրամ, հաշվետու ժամանակահատվածի ճշգրտված պլանը կազմել է 80,830,301.0 հազ. դրամ, փաստացի ֆինանսավորումը՝ 77,768,554.7 հազ. դրամ կամ կատարողականը կազմել է շուրջ 96%։

Հաշվեքննությամբ արձանագրվել են հետևյալ անհամապատասխանությունները և խեղաթյուրումները.

 Առկա է անհամապատասխանություն ՀՀ ֆինանսների և էկոնոմիկայի նախարարի 2007թ. հունվարի 9-ի ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի, թիվ 16 Դասակարգման կիրառման ցուցումներ հավելվածի պահանջների նկատմամբ։ Արդյունքում հաշվեքննությունն ընդգրկող ժամանակահատվածում Աշխատողների աշխատավարձեր և հավելումներ - 4111 հոդվածից վճարվել է 162,276.9 հազ. դրամի չափով պարգևատրում, որը չի դասակարգվել և չի արտացոլվել Պարգևատրումներ, դրամական խրախուսումներ և հատուկ վճարներ - 4112 հոդվածում, ինչ իր հերթին հանգեցրել է հաշվետվության խեղաթյուրմանը։
Արձանագրվել է անհամապատասխանություն ՀՀ կառավարության 22.09.2016թ. Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին թիվ 968-Ն որոշմամբ հաստատված ֆինանսավորման կարգի 4-րդ կետով սահմանված պահանջների նկատմամբ։ Մասնավորապես, Նախարարությունը վերոնշյալ կարգով սահմանված բանաձևում կիրառել է ոչ թե Նվազագույն ամսական աշխատավարձի մասին ՀՀ օրենքի 1-ին հոդվածով սահմանված նվազագույն աշխատավարձի չափը (68,000 դրամ),  այլ նվազագույն աշխատավարձի չափը՝ ավելացված աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները։ Այն  բազմապատկվել է կարգով սահմանված 1,75 գործակցով, ինչի արդյունքում աշխատավարձի տարեկան ֆոնդը ավելի է հաշվարկվել շուրջ 349,773.9 հազ. դրամով։ 
Նախարարության կողմից Բարձրագույն մասնագիտական կրթության գծով ուսանողական նպաստների տրամադրում միջոցառման հաշվեքննությամբ արձանագրվել է նաև, որ 4 հաստատություններ ներառված չեն եղել ՀՀ կրթության և գիտության նախարարի 01.10.2015թ թիվ 852-Ա/Ք հրամանում և դրանց համար սահմանված չեն եղել հաշվարկային թվեր։ Այդուհանդերձ, 2022թ. Նախարարությունը 4 ուսումնական հաստատություններին տվյալ ծախսային ուղղության շրջանակներում հատկացրել է 20,712.6 հազ. դրամ (Հայաստանում ֆրանսիական համալսարան հիմնադրամ` 1,119.5 հազ. դրամ, Եվրոպական համալսարան հիմնադրամ՝ 2,985.2 հազ. դրամ, Հայաստանում ամերիկյան համալսարան հիմնադրամ՝ 7,463.1 հազ. դրամ, Երևանում Մոսկվայի Մ.Վ.Լոմոնոսովի անվան պետական համալսարանի մասնաճյուղ` 9,144.8 հազ. դրամ)։
Արձանագրվել է անհամապատասխանություն կնքված սուբսիդիայի պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ, ինչպես նաև 8-րդ կետի գ) և ե) ենթակետերի պահանջների միջև։

5. ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ

Հաշվեքննությունն իրականացնելու նպատակով 10.02.2023թ. թիվ ՀՊԵ/01/120-2023 և 03.03.2023թ. թիվ ՀՊԵ/01/207-2023 գրություններով Նախարարությունից Հաշվեքննիչ պալատի մասին ՀՀ օրենքի 38-րդ հոդվածի 3-րդ մասի 2-րդ կետի համաձայն հայցվել է տեղեկատվություն։ Տրամադրված տեղեկատվությունը բավարար է եղել հաշվեքննությունն իրականացնելու համար։

Հաշվեքննության ընթացքում կազմված արձանագրությունը 12․04․2023թ․ թիվ ՀՊԵ/01/309-2023 գրությամբ ներկայացվել է հաշվեքննվող օբյեկտի ղեկավարին՝ ստորագրելու կամ կազմված հաշվեքննության արձանագրությունում նշված անհամապատասխանությունների կամ խեղաթյուրումների, ինչպես նաև այլ տեղեկատվության վերաբերյալ առարկություններ և բացատրություններ ներկայացնելու համար։ Հաշվեքննվող օբյեկտի ղեկավարի կողմից սահմանված ժամկետում առարկություններ և բացատրություններ չեն ներկայացվել։ 
Արձանագրված անհամապատասխանությունները, խեղաթյուրումներն ու այլ փաստերը նկարագրված են Ընթացիկ եզրակացության 7-րդ, 8-րդ և 9-րդ բաժիններում։

6․ ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐ

Աղյուսակ 1

ՀՀ կրթության, գիտության, մշակույթի և սպորտի նախարարության

2022թ. պետական բյուջեի տարեկան հինական ֆինանսական ցուցանիշները 

հազ.դրամ

	 
	Ծրագրի անվանում
	Հաշվետու ժամանակահատվածի ճշտված պլան
	Փաստ
	Փաստացի 
ծախս
	Կատարողական (Փաստ/Հաշվետու ժամանակահատվածի ճշտված պլան)

	 
	ԸՆԴԱՄԵՆԸ
	81,681,220.87
	77,768,554.7
	80,291,395.8
	96%

	1
	Ապահով դպրոց
	509,652.6
	480,054.5
	640,692.8
	94%

	2
	Արվեստների ծրագիր
	9,461,992.4
	9,146,378.9
	9,839,808.0
	97%

	3
	Արտադպրոցական դաստիարակության ծրագիր
	3,891,983.1
	3,826,669.7
	3,889,306.6
	98%

	4
	Բարձրագույն և հետբուհական մասնագիտական կրթության ծրագիր
	12,013,425.1
	11,923,175.2
	12,099,100.9
	99%

	5
	Գրահրատարակչության և գրադարանների ծրագիր
	1,782,932.7
	1,662,633.4
	1,804,879.1
	93%

	6
	Երիտասարդության ծրագիր
	1,886,851.6
	1,756,397.4
	1,774,717.6
	93%

	7
	Կինեմատոգրաֆիայի ծրագիր
	479,573.1
	463,433.2
	614,712.2
	97%

	8
	Կրթության ոլորտում տեղեկատվական և հաղորդակցական տեխնոլոգիաների ներդրում
	517,715.6
	517,715.6
	521,477.9
	100%

	9
	Կրթության որակի ապահովում
	3,879,105.0
	3,131,848.9
	1,133,105.2
	81%

	10
	Կրթության, գիտության, մշակույթի և սպորտի  բնագավառի   պետական քաղաքականության մշակում, ծրագրերի համակարգում և մոնիտորինգ
	1,856,704.8
	1,817,731.5
	1,833,813.8
	98%

	11
	Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում
	872,240.6
	800,990.1
	893,789.1
	92%

	12
	Համընդհանուր ներառական կրթության համակարգի ներդրում
	3,149,432.5
	2,754,980.0
	2,718,299.0
	87%

	13
	Հանրակրթության ծրագիր
	17,846,033.9
	17,581,026.6
	18,196,269.7
	99%

	14
	Հանրային իրազեկում
	542,847.4
	542,847.4
	543,205.6
	100%

	15
	Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով՛ առանձին սոցիալական խմբերին տրվող սոցիալական աջակցություն
	-
	-
	2,798.5
	

	16
	Մասսայական սպորտ
	203,597.5
	202,441.2
	260,997.1
	99%

	17
	Մարզերի մշակութային զարգացման ծրագիր
	45,394.4
	37,827.2
	40,597.4
	83%

	18
	Մեծ նվաճումների սպորտ
	8,307,595.4
	8,172,558.1
	8,210,596.0
	98%

	19
	Մշակութային և գեղագիտական դաստիարակության ծրագիր
	52,440.5
	52,301.3
	52,301.3
	100%

	20
	Մշակութային ժառանգության ծրագիր
	3,010,129.9
	2,878,709.6
	4,046,564.3
	96%

	21
	Նախնական (արհեստագործական) և միջին մասնագիտական կրթություն
	10,520,652.8
	10,018,835.1
	10,407,466.1
	95%

	22
	Նախորդ տարիների դեբիտորական և/կամ կրեդիտորական պարտքեր
	-
	-
	766,897.8
	

	23
	Սոցիալական փաթեթների ապահովում
	846,000.0
	818,481.1
	818,481.1
	97%


7. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

ՏՄԱԿ-ների տարեկան ֆինանսավորման չափի հաշվարկման վերաբերյալ 

1) Մանկավարժահոգեբանական անձնակազմի աշխատավարձի ֆոնդը հաշվարկվում է համաձայն ՀՀ կառավարության 22.09.2016թ. թիվ 968-Ն Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին որոշմամբ հաստատված ֆինանսավորման կարգի 4-րդ կետով սահմանված բանաձևով՝ ՄԱԱՖ=(Դթ*ԱՄթգ+ՄԱՆդ)*ՄԱԱ*12։ Ընդ որում, ՄԱԱ-ն մանկավարժհոգեբանական  անձնակազմի տվյալ տարվա միջին ամսական աշխատավարձն է, որը հաշվարկվում է  Նվազագույն ամսական աշխատավարձի մասին ՀՀ օրենքի 1-ին հոդվածով սահմանված նվազագույն աշխատավարձի չափը բազմապատկելով 1,75 գործակցով։ Հաշվեքննիչ պալատը ԿԳՄՍ նախարարությունում 2022թ. պետական բյուջեի ինն ամիսների կատարման հաշվեքննության ընթացքում արձանագրել էր, որ վերոնշյալ հաշվարկի ընթացքում Նախարարության կողմից կիրառվել է ոչ թե Նվազագույն ամսական աշխատավարձի մասին ՀՀ օրենքի 1-ին հոդվածով սահմանված նվազագույն աշխատավարձի չափը (68,000 դրամ), այլ նվազագույն աշխատավարձի չափը՝ ավելացված աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները։ 

Արդյունքում արձանագրվել է, որ աշխատավարձի տարեկան ֆոնդն ավելի է հաշվարկվել շուրջ 349,773.9 հազ. դրամով։ Մասնավորապես, մանկավարժահոգեբանական անձնակազմի աշխատավարձի տարեկան ֆոնդը համաձայն ՏՄԱԿ-ների հաստատված հաստիքացուցակների կազմել է 1,450,499.7 հազ. դրամ, այն դեպքում, երբ կարգով սահմանված մեթոդաբանությամբ հաշվարկի դեպքում տարեկան ֆոնդը կկազմեր 1,100,725.8 հազ. դրամ։ Հետևապես արձանագրվել է անհամապատասխանություն ՀՀ կառավարության 22.09.2016թ. թիվ 968-Ն Տարածքային մանկավարժահոգեբանական աջակցության կենտրոնների գործունեության ֆինանսավորման կարգը հաստատելու մասին որոշմամբ սահմանված ֆինանսավորման կարգի 4-րդ կետով սահմանված իմպերատիվ պահանջների հետ։ Այս մասին համապատասխան գրությամբ տեղեկատվություն է ներկայացվել նաև ՀՀ ֆինանսների նախարարություն, վերջինս բարձրացված հարցի վերաբերյալ պարզաբանում չի ներկայացրել։

ՀՀ ԿԳՄՍ նախարարությունը, հիմք ընդունելով Իրավական ակտերի մասին ՀՀ օրենքի 42-րդ հոդվածի 5-րդ մասը հանդես է եկել պաշտոնական պարզաբանմամբ (պաշտոնական հրապարակման օրը 2023թ. մարտի 20), ըստ որի՝ ՄԱԱ-ն հաշվարկելիս կիրառվում է Նվազագույն ամսական աշխատավարձի մասին ՀՀ օրենքի 1-ին հոդվածով սահմանված նվազագույն աշխատավարձի չափը՝ ավելացված աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները։
Բյուջետային համակարգի մասին ՀՀ օրենքի 7-րդ հոդվածի 1-ին մասի համաձայն՝ բյուջետային հարաբերությունների կարգավորումը` բյուջետային համակարգի կազմակերպման, դրա կառուցվածքի սահմանման, բյուջեների միջև եկամուտների բաշխման, բյուջեների կատարման, հաշվետվությունների և հսկողության, բյուջետային դասակարգման և բյուջեներում փոփոխությունների և (կամ) լրացումների կատարման ուղղությամբ իրավասու մարմնի` օրենքով իրեն վերապահված լիազորությունների սահմաններում իրականացվող գործունեությունն է։
ՀՀ ֆինանսների նախարարության կանոնադրության (հաստատված է ՀՀ վարչապետի 11.06.2018թ. թիվ 743-Լ որոշմամբ) 11-րդ կետի, 3-րդ ենթակետի ա) պարբերության համաձայն §պետական և համայնքների բյուջեների կազմման համար անհրաժեշտ հաշվարկների կատարման մեթոդական ցուցումների և ուղեցույցների, բյուջետային ֆինանսավորման հայտերի, բյուջետային հիմնարկների պահպանման ծախսերի նախահաշիվների ձևերն ու դրանք ներկայացնելու կարգերի մշակումը և դրանց կիրարկման գործընթացի կազմակերպումը դասվում է ՀՀ ֆինանսների նախարարության գործառույթների թվին։
ՀՀ ԿԳՄՍ նախարարության կանոնադրությամբ (հաստատված է ՀՀ վարչապետի 01.06.2019թ. թիվ 661-Լ որոշմամբ) բյուջետային գործընթացին առնչվող գործառույթների թվին են դասվում կրթության, գիտության, մշակույթի և սպորտի բնագավառներում պետական ծրագրային բյուջետավորման և գնումների գործընթացի կազմակերպումը (12-րդ կետ), իր իրավասության սահմաններում մասնակցում է ՀՀ պետական բյուջեի նախագծի մշակմանը (26-րդ կետ):

ՀՀ կառավարության 09.07.2020թ. «Օրենսդրական ակտի և ՀՀ կառավարության որոշման վերաբերյալ պաշտոնական պարզաբանում տվող պետական կառավարման համակարգի մարմինների և համապատասխան բնագավառների ցանկը սահմանելու մասին» թիվ 1159-Ն որոշման հավելվածի 9-րդ կետով սահմանված են այն բնագավառները, որոնք կարգավորող օրենսդրական ակտերի (բացառությամբ Սահմանադրության) և ՀՀ կառավարության որոշումների վերաբերյալ նախարարությունը տալիս է պաշտոնական պարզաբանում:

ՀՀ կառավարության 22.09.2016թ. թիվ 968-Ն որոշման հավելվածի 1-ին կետի համաձայն՝ «Սույն կարգով կարգավորվում են տարածքային մանկավարժահոգեբանական աջակցության կենտրոնների` ՀՀ պետական բյուջեի միջոցներից ֆինանսավորման հետ կապված հարաբերությունները»:

Վերոթվարկյալ իրավակարգավորումների համատեքստում, պարզաբանման ենթակա հարցը վերաբերում է նաև ՀՀ ֆինանսների նախարարության իրավասությանը։ Հետևաբար, տվյալ դեպքում, առնվազն կիրառելի է ՀՀ կառավարության 09.07.2020թ.  թիվ 1159-Ն որոշման հավելվածի 22-րդ կետը, որի համաձայն՝ «Ըստ անհրաժեշտության՝ համատեղ պարզաբանում տրվում է այն դեպքում, երբ բացի սույն հավելվածում որևէ բնագավառի համար սահմանված պատասխանատու մարմնի իրավասությանը վերաբերելուց, պարզաբանման ենթակա հարցը վերաբերում է նաև համատեղ պարզաբանում տվող մարմնի իրավասությանը: Տվյալ դեպքում պարզաբանում տրվում է մարմինների փոխադարձ համաձայնությամբ, և պարզաբանումը ստորագրվում է նրանցից յուրաքանչյուրի կողմից:»
ԿԳՄՍՆ դիրքորոշում։ ՀՀ կառավարության 22.09.2016թ. թիվ 968-Ն որոշմամբ հաստատված տարածքային մանկավարժահոգեբանական աջակցության կենտրոնների գործունեության ֆինանսավորման կարգի համար սահմանված բանաձևի բաղադրիչները կիրառելիս հիմք է ընդունվել իրավական ակտով սահմանված մեծությունները և չափերը։

Մանկավարժահոգեբանական անձնակազմի տվյալ տարվա միջին ամսական հաշվարկված աշխատավարձի (ՄԱԱ-ն) բանաձևում ներառված ՆԱԱ-ն «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված ՀՀ նվազագույն ամսական աշխատավարձի չափն է, որը տվյալ ժամանակահատվածի համար կազմել է 68000 դրամ, իսկ նույն օրենքի 4-րդ հոդվածով ամրագրված է, որ Նվազագույն ամսական աշխատավարձի, գործավարձով և ժամավճարով վարձատրվող աշխատողների համար սահմանված ժամային տարիֆային դրույքի նվազագույն չափերի մեջ չեն ներառվում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները:

Առաջադրված խնդրի քննարկման նպատակով՝ ՀՀ hաշվեքննիչ պալատի աշխատակիցներին ներկայացվել են նաև ՀՀ կառավարության 22.09.2016թ. թիվ 968-Ն որոշման ընդունմանը նախորդող պաշտոնական գրագրությունները, մասնավորապես, նախագծի վերաբերյալ վարչապետի աշխատակազմի, ՀՀ ֆինանսների նախարարության և այլ մարմինների դիրքորոշումները, որոնց հիման վրա էլ այդ որոշման նախագծից հանվել է «Նվազագույն ամսական աշխատավարձի մասին» ՀՀ օրենքի 1-ին հոդվածով սահմանված ՀՀ նվազագույն ամսական աշխատավարձի չափի մեջ աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները չներառող դրույթները։

Միաժամանակ, ելնելով անհրաժեշտությունից՝ բանաձևի պահանջները հնարավորինս հստակ և կանխատեսելի լինելու նպատակով և հիմք ընդունելով «Նորմատիվ իրավական ակտերի մասին» օրենքի 42-րդ հոդվածի 5-րդ մասը՝ ՀՀ կրթության, գիտության, մշակույթի և սպորտի նախարարությունը նշված հարցի վերաբերյալ ներկայացրել է պաշտոնական պարզաբանում, ըստ որի․
ՀՀ կառավարության 22.09.2016թ. թիվ 968-Ն որոշմամբ հաստատված տարածքային մանկավարժահոգեբանական աջակցության կենտրոնների ՀՀ պետական բյուջեի միջոցներից ֆինանսավորման չափի հաշվարկման բանաձևում կիրառվող կենտրոնի մանկավարժահոգեբանական ոչ մանկավարժահոգեբանական անձնակազմի ամսական աշխատավարձային ֆոնդի հաշվարկման համար հիմք է հանդիսացող «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված ՀՀ նվազագույն ամսական աշխատավարձի չափը, որի նկատմամբ կիրառվում են Որոշմամբ սահմանված գործակիցները, չի ներառում աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները։

Այսինքն, ՀՀ կառավարության 22.09.2016թ. թիվ 968-Ն որոշմամբ հաստատված տարածքային մանկավարժահոգեբանական աջակցության կենտրոնների ՀՀ պետական բյուջեի միջոցներից ֆինանսավորման չափի հաշվարկման բանաձևում կիրառվող կենտրոնի մանկավարժահոգեբանական ոչ մանկավարժահոգեբանական անձնակազմի ամսական աշխատավարձային ֆոնդի հաշվարկման համար հիմք է հանդիսացող «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված ՀՀ նվազագույն ամսական աշխատավարձի չափին պետք է ավելացվեն աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները, որի նկատմամբ կիրառվեն նաև Որոշմամբ սահմանված գործակիցները։

Վերոնշյալ նորմատիվ իրավական ակտի պարզաբանման պաշտոնական հրապարակման օրը հանդիսանում է 20.03.2023թ.:

Ինչ վերաբերվում է ՀՀ կառավարության 09.07.2020թ. թիվ 1159-Ն որոշման հավելվածի 22-րդ կետին, որի համաձայն՝ առանց ֆինանսների նախարարության, պետական բյուջեի միջոցներից ֆինանսավորման հետ կապված հարաբերությունները կարգավորող Կառավարության որոշմամբ սահմանված նորմի պաշտոնական պարզաբանում տալուն, ապա հարկ է նշել, որ ՀՀ 2022թ. պետական բյուջեի կատարումն ապահովող միջոցառումների մասին բյուջետային հայտի ներկայացման ժամանակ կազմվել է հաշվարկ հիմնավորումներ, որտեղ արտացոլված են եղել աշխատավարձից վճարվող հարկերը, սոցիալական կամ օրենքով սահմանված պարտադիր այլ վճարները, հավելումները, հավելավճարները, պարգևատրումները և լրավճարները, որի նկատմամբ կիրառվել են նաև 09.07.2020թ. թիվ 1159-Ն որոշմամբ սահմանված գործակիցները։

Հաշվեքննողի արձագանք։ ՀՀ ԿԳՄՍ նախարարության տրամադրած պարզաբանումը բավարար չէ, քանի որ, ինչպես նշվel է ընթացիկ եզրակացությունում՝ ՀՀ կառավարության 09.07.2020թ. թիվ 1159-Ն որոշման հավելվածի 22-րդ կետին համապատասխան անհրաժեշտություն կա նաև ՀՀ ֆինանսների նախարարության պարզաբանման։ Միաժամանակ, հաշվի առնելով այն, որ Նախարարության պաշտոնական պարզաբանումը արդեն իսկ հրապարակված է, ՀՀ հաշվեքննիչ պալատը հարցի համապարփակ կարգավորման առաջարկով կդիմի ՀՀ կառավարությանը։
2) Կրթության, գիտության, մշակույթի և սպորտի բնագավառի պետական քաղաքականության մշակման, ծրագրերի համակարգման և մոնիտորինգի ծառայություններ ծրագրի հաշվեքննության շրջանակներում արձանագրվել է ՀՀ աշխատանքային օրենսգրքի 164-րդ հոդվածի 1-ին մասի պահանջին անհամապատասխանություն։ Նախարարությունը չի ապահովել վերոնշյալ հոդվածի պահանջը՝ աշխատանքային տարվա ամենամյա հասանելիք արձակուրդը որոշ աշխատակիցների ամբողջությամբ չի տրամադրել և Օրենքով սահմանված կարգով չի տեղափոխել (Հ. Հ.` 53 օր, Վ. Գ.՝ 34 օր, Լ. Ն.` 34 օր, Ա. Մ.` 23 օր, Ա. Ա.` 12 օր)։ 

2018թ. մինչև հաշվետու ժամանակաշրջանի ավարտը Նախարարության թվով 20 աշխատակից ամենամյա արձակուրդից չի օգտվել 433 աշխատանքային օր:
ԿԳՄՍՆ դիրքորոշում։ Ընդունվել է ի գիտություն։

3) Հաշվեքննությունն իրականացնող խմբի կողմից ուսումնասիրվել են 2022-2023թթ. ԲՈՒՀ-երի կողմից ներկայացված անվճար հիմունքներով սովորող ուսանողական համակազմի հաշվետվությունների տվյալները, որի արդյունքում արձանագրվել են անհամապատասխանություններ։ Մասնավորապես՝ Երևանի պետական համալսարանի կողմից ներկայացված տեղեկատվության համաձայն բակալավրի կրթական մակարդակում ուսանողների թիվը կազմել է 438, իսկ Նախարարության կողմից հաշվեքննությունն իրականցնող խմբին տրամադրված տեղեկատվության համաձայն՝ 444։ Մագիստրոսական կրթական ծրագրով ԲՈՒՀ-ի կողմից ներկայացվել է՝ 295, Նախարարության կողմից՝ 291։ Հայաստանի ազգային պոլիտեխնիկական համալսարանի կողմից բակալավրի ծրագրով ուսանողների թիվը կազմել է 469, Նախարարության կողմից՝ 445, մագիստրոսական ծրագրով ԲՈՒՀ-ի կողմից՝ 231, Նախարարության կողմից՝ 222։ 
ԿԳՄՍՆ դիրքորոշում։ Հաշվեքննողի կողմից 2022-2023թթ. ուսումնական տարվա ընթացքում ԲՈՒՀ-երի կողմից և նախարարության կողմից ներկայացված անվճար հիմունքներով ուսանողների թվաքանակի արձանագրված անհամապատասխանությունը ընդունելի չէ, քանի որ հաշվեքննողը համադրել է ԲՈՒՀ-ի կողմից նախարարություն ներկայացրած հաշվետվությունների փաստացի ընդունված ուսանողների թվաքանակը 2022-2023թթ. ուսումնական տարվա ընդունվածների ԳԹԿ կայքում տեղադրված տվյալների հետ, ինչն անհամադրելի է, քանի որ նշված կայքում տեղադրված են միասնական քննությունների արդյունքով ԲՈՒՀ ընդունվածների թվաքանակը, որի մեջ կարող են լինել այնպիսի ուսանողներ, որոնք փաստացի չեն հանդիսանում 2022-2023թթ. ուսումնական տարվա փաստացի ընդունվածներ: Նշված անձիք կարող են հանդիսանալ զորակոչիկներ, որոնք միայն 2 տարի անց կհամալրեն փաստացի ԲՈՒՀ ընդունվածների թվաքանակը։ Բացի այդ, ԲՈՒՀ-երում կան մասնագիտություններ, որի համար դիմորդը հանձնում է ներբուհական քննություններ: Արդյունքում դիմորդը ընդունվում է ԲՈՒՀ, սակայն իր տվյալները առկա չեն ԳԹԿ կայքում:

Հաշվեքննողի արձագանք։ Չի ընդունվել, քանի որ ինչպես Նախարարությանը ներկայացված արձանագրությունում, այնպես էլ ընթացիկ եզրակացությունում ԳԹԿ կայքում տեղադրված տվյալների հետ համադրման վերաբերյալ որևԷ արձանագրում առկա չէ։ Արձանագրումը վերաբերվում է ԲՈՒՀ-երի կողմից ներկայացված տվյալների և Նախարարության կողմից հաշվարկներում հիմք ընդունված ցուցանիշների անհամապատասխանությանը։
4) Դասարանների և աշակերտների միջին տարեկան հաշվարկի վերաբերյալ 


Մինչև 2022թ. օգոստոսը Նախարարությունում գործընթացի կարգավորմանն առնչվող առկա էր երկու փաստաթուղթ՝ Նախարարի հրամանը (N06-Ա/2 ) և գլխավոր քարտուղարի շրջաբերականը, որոնք բովանդակային առումով էականորեն իրարից տարբերվում են։ Մասնավորապես՝ Նախարարի հրամանով սահմանված էր, որ սովորողների և դասարանների փաստացի ելակետային թիվ ընդունվում է կրթության կառավարման և տեղեկատվական համակարագում 2022թ. հունվարի 1-ի դրությամբ առկա, իսկ գլխավոր քարտուղարի շրջաբերական նամակում՝ մինչև հունվարի 10-ը ժամը 18։00 առկա տեղեկատվությունը։ 2022թ. օգոստոսի 29-ին ԿԳՄՍ նախարարի N1540-Ա/2 հրամանով փոփոխություն է կատարվել ԿԳՄՍ նախարարի 2022թ. հունվարի 5-ի N06-Ա/2  հրամանում հունվարի 1-ի դրությամբ բառերը փոխարինվել է հունվարի դրությամբ բառերով՝ սահմանելով դասարաննների և սովորողների միջին տարեկան մեծության ձևավորման համար անորոշ ժամկետ: Գլխավոր քարտուղարը 01.09.2022թ. Ն/17.1/18732-2022 շրջաբերական նամակով դարձյալ դիմել է Նախարարության ենթակայության ուսումնական հաստատություններին, համաձայն որի հանձնարարվել է համապատասխան տվյալները մուտքագրել համակարգ՝ մինչև սեպտեմբերի 15-ը ժամը 18:00-ն: Վերոգրյալով պայմանավորված հաշվեքննությունն իրականացնող խմբին հնարավորություն չի ընձեռնվել 2022թ. պետական բյուջեի տարեկան կատարման հաշվեքննության շրջանակներում Ընդհանուր հանրակրթություն ծրագրով դասարանների և աշակերտների միջին թվի հավաստիացման վերաբերյալ դատողություններ և եզրահանգումներ կատարելու։ 

Արդյունքում արձանագրվել է անհամապատասխանություն 2022թ. օգոստոսի 29-ին ԿԳՄՍ նախարարի N1540-Ա/2 հրամանի կարգավորումների և օգտագործված ելակետային տվյալների ձևավորման միջև, ինչպես նաև հրամանի և Հանրակրթության մասին ՀՀ օրենքի 15-րդ հոդվածի 1-ին մասի պահանջների միջև։
ԿԳՄՍՆ դիրքորոշում։ Նախարարությունը, հաշվի առնելով հաշվեքննիչ պալատի արձագանքը, ԿԳՄՍ նախարարի 29.08.2022թ. թիվ 1540-Ա/2 հրամանով համապատասխան փոփոխություն է կատարել ՀՀ կրթության, գիտության, մշակույթի և սպորտի նախարարի 2022թ. հունվարի 5-ի «2022թ. ըստ սովորողների թվի ֆինանսավորման բանաձևի գործակիցները հաստատելու մասին» № 06-Ա/2 հրամանում, որով կարգավորել է ժամկետների անհամապատասխանությունը:

Միաժամանակ լրացուցիչ պարզաբանման կարիք ունի ԿԳՄՍ նախարարի 2022թ. օգոստոսի 29-ին N1540-Ա/2 հրամանի և Հանրակրթության մասին ՀՀ օրենքի 15-րդ հոդվածի 1-ին մասի պահանջների միջև հաշվեքննողի արձանագրված անհամապատասխանությունը, քանի որ հրամանով սահմանվում է ֆինանսավորման համար անհրաժետ ելակետային տվյալների փաստագրման ժամկետը, իսկ Հանրակրթության մասին ՀՀ օրենքի 15-րդ հոդվածի 1-ին մասով ամրագրվում է ուսումնական տարվա սկիզբը և ավարտը:

Հաշվեքննողի արձագանք։ Հաշվեքննության օբյեկտի կողմից ընդունվել է անհամապատասխանությունը և կատարվել են համապատասխան փոփոխություններ։ Ինչ վերաբերվում է դիրքորոշման 2-րդ մասին, ապա անհամապատասխանությունը ներկայացվել է ընթացիկ եզրակացության համապատասխան բաժնում։
5) Չի պահպանվել ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ, ինչպես նաև 8-րդ կետի գ) և ե) ենթակետերի պահանջները, ըստ որոնց սուբսիդիայի տրամադրման մասին պայմանագրում նշվում են` արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության մեկ միավորի սահմանված գինը (գ) ենթակետ) և արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության նվազագույն շահավետ գինը (ե) ենթակետ)
։

Արդյունքում առկա է անհամապատասխանություն կնքված պայմանագրերի և ՀՀ կառավարության 24.12.2003թ. ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին թիվ 1937-Ն որոշմամբ հաստատված կարգի 6-րդ, ինչպես նաև 8-րդ կետի գ) և ե) ենթակետերի պահանջների միջև։

ԿԳՄՍՆ դիրքորոշում։ Հաշվի առնելով այն, որ հանրակրթական դպրոցների սուբսիդավորման համար հիմք է հանդիսանում ՀՀ կառավարության որոշմամբ հաստատված ֆինանսավորման կարգը՝ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի այն դրույթները, որոնք վերաբերում են լիազոր մարմնի կողմից մեկ միավորի գին և նվազագույն շահավետ գին սահմանելուն, ըստ էության չէր կարող իրականացվել, որը և հիմք ընդունելով, ՀՀ կառավարության 2021թ. օգոստոսի 6-ի N 1290-Ն որոշմամբ ՀՀ կառավարության 2003թ. դեկտեմբերի 14-ի թիվ 1937-Ն որոշմամբ հաստատված կարգի 6-րդ կետը լրացվեց «, եթե ավելի բարձր իրավական ուժ ունեցող իրավական ակտով դրանք սահմանված չեն» բառերով։

Հաշվեքննողի արձագանք։ Նորմատիվ իրավական ակտերի մասին ՀՀ օրենքի 16-րդ և 41-րդ հոդվածներով սահմանված պահանջների համաձայն՝ ավելի բարձր իրավաբանական ուժ ունեցող ակտի  վերաբերյալ կարգավորումները վերաբերում են ոչ թե նվազագույն շահավետ գնի հաշվարկմանը, այլ  ՀՀ ֆինանսների նախարարության հետ համաձայնեցմանը։  
6) Նախարարության կողմից Բարձրագույն մասնագիտական կրթության գծով ուսանողական նպաստների տրամադրում միջոցառման հաշվեքննությամբ արձանագրվել է նաև, որ 4 հաստատություններ ներառված չեն եղել ՀՀ կրթության և գիտության նախարարի 01.10.2015թ թիվ 852-Ա/Ք հրամանում և դրանց համար սահմանված չեն եղել հաշվարկային թվեր։ Այդուհանդերձ, 2022թ. Նախարարությունը 4 ուսումնական հաստատություններին տվյալ ծախսային ուղղության շրջանակներում հատկացրել է 20,712.6 հազ. դրամ (Հայաստանում ֆրանսիական համալսարան հիմնադրամ` 1,119.5 հազ. դրամ, Եվրոպական համալսարան հիմնադրամ՝ 2,985.2 հազ. դրամ, Հայաստանում ամերիկյան համալսարան հիմնադրամ՝ 7,463.1 հազ. դրամ, Երևանում Մոսկվայի Մ.Վ.Լոմոնոսովի անվան պետական համալսարանի մասնաճյուղ` 9,144.8 հազ. դրամ)։
ԿԳՄՍՆ դիրքորոշում։ Յուրաքանչյուր տարի ՀՀ կառավարության որոշմամբ սահմանվում է բարձրագույն ուսումնական հաստատություններ անվճար ընդունվողների թիվը՝ պետության կողմից ուսման վարձի լրիվ փոխհատուցմամբ։ Հաշվի առնելով այն, որ ՀՀ կառավարության որոշմամբ անվճար տեղեր են հատկացվել նաև նշված 4 ԲՈՒՀ-երին, իսկ դրանք ներառված չեն ՀՀ կրթության և գիտության նախարարի 01.10.2015թ թիվ 852-Ա/Ք հրամանի հավելվածում՝ նախարարությունը վերոնշյալ կառավարության որոշումների հիման վրա վերջիններիս տրամադրել է ուսման վարձի փոխհատուցման գումարները՝ որպես հաշարկային թվեր վերցնելով նշված հրամանով հաստատված նույն կարգի, նույն կրթական ծրագրեր իրականացնող և միջին 1/6 դասախոս-ուսանող հարաբերակցությունը: 

Հարկ է շեշտել, որ նշված 4 ԲՈՒՀ-երին նշված հրամանի ստեղծման և հաստատման պահին (2015 թվականին) ՀՀ կառավարության որոշմամբ պետության կողմից ուսման վարձի լրիվ փոխհատուցմամբ տեղեր չեն հատկացվել, որի պատճառով էլ վերջիններս դուրս են մնացել հրամանով հաստատված ցանկից։

Հաշվեքննողի արձագանք։ Չի ընդունվել, քանի որ հրամանի ստեղծման պահին տեղեր չհատկացնելու հանգամանքը չի կարող շուրջ 8 տարի անց առանց իրավական հիմքերն ապահովելու ֆինանսավորման ցանկում ընդգրկելու համար։   

8. ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ
1) Նախարարության կողմից չի պահպանվել ՀՀ ֆինանսների և էկոնոմիկայի նախարարի 2007թ. հունվարի 9-ի ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին թիվ 5-Ն հրամանի, թիվ 16 Դասակարգման կիրառման ցուցումներ հավելվածի պահանջները, համաձայն որի Աշխատողների աշխատավարձեր և հավելումներ 4111 հոդվածից վճարված պարգևատրումները չի դասակարգվել և չի արտացոլվել Պարգևատրումներ, դրամական խրախուսումներ և հատուկ վճարներ- 4112 հոդվածում, ինչը հանգեցրել է ֆինանսական հաշվետվությունների միջհոդվածային ցուցանիշների խեղաթյուրմանը: Մասնավորապես, հաշվետու ժամանակաշրջանում Աշխատողների աշխատավարձեր և հավելումներ - 4111 հոդվածով հատկացված միջոցներից վճարված պարգևատրման չափը կազմել է՝
· պետական պաշտոններ և պետական ծառայության պաշտոններ զբաղեցնողներին 148,660.2 հազ. դրամ,
· քաղաքացիական աշխատանք և տեխնիկական սպասարկում իրականացնողներին 4,372.6 հազ.դրամ,

· Նախարարության աշխատանքներում ներգրավված փորձագետներին 9,244.1 հազ.դրամ։
Վերոնշյալն արձանագրվել է նաև Նախարարությունում 2022թ. պետական բյուջեի երեք, վեց և ինն ամիսների հաշվեքննությունների ընթացքում։ Նախարարությունն արձանագրվածը չի ընդունել՝ դրա վերաբերյալ ներկայացնելով ՀՀ ֆինանսների նախարարության պարզաբանումը, որտեղ ՀՀ ֆինանսների նախարարությունն ըստ էության անդրադառնում է պարգևատրումների վճարման օրինականությանը, նշելով, որ … խնդրո առարկա հարաբերություններում Նախարարության գործողությունները համապատասխանել են այդ հարաբերությունները կարգավորող նորմատիվ իրավական ակտի պահանջներին։ Մինչդեռ, Հաշվեքննիչ պալատի կողմից արձանագրվածն առնչվում է ոչ թե պարգևատրումների վճարման աղբյուրին՝ տվյալ դեպքում աշխատանքի վարձատրության ֆոնդի տնտեսված միջոցներից կատարվող վճարումների օրինականությանը, այլ՝ պետական բյուջեից կատարված ծախսերի ըստ տնտեսագիտական հոդվածների վերը նշված հրամանով սահմանված դասակարգմանը։  
ԿԳՄՍՆ դիրքորոշում։ ՀՀ կառավարության 2020թ. հուլիսի 9-ի N 1159-Ն որոշմամբ ՀՀ ֆինանսների նախարարությունը հանդիսանում է համապատասխան ոլորտի պաշտոնական պարզաբանում տվող պետական մարմին և ՀՀ կրթության, գիտության, մշակույթի և սպորտի նախարարության կողմից հարցմանն ի պատասխան ներկայացրել է իր պարզաբանումը, ըստ որի … խնդրո առարկա հարաբերություններում Նախարարության գործողությունները համապատասխանել են այդ հարաբերությունները կարգավորող նորմատիվ իրավական ակտի պահանջներին։ Միաժամանակ, ըստ ՀՀ ֆինանսների նախարարության պարզաբանման՝ «... ՀՀ ֆինանսների և էկոնոմիկայի նախարարի 2007թ. հունվարի 9-ի «ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանի թիվ 16 «Դասակարգման կիրառման ցուցումներ» հավելվածի պահանջների ենթադրյալ խախտումներին, ապա անհրաժեշտ է նկատի ունենալ, որ իրավական հակասությունների (իրավական կոլիզիաների) և օրենսդրական բացերի դեպքում իրավական ակտերի նորմերի կիրառման և մեկնաբանման, հետ կապված հարաբերությունները կարգավորված են «Նորմատիվ իրավական ակտերի մասին» օրենքով, որի 40-րդ հոդվածի 1-ին մասը սահմանում է, որ նորմատիվ իրավական ակտերի նորմերի միջև կոլիզիաների դեպքում, ըստ հերթականության, կիրառվում են հետևյալ կանոնները, ընդ որում, յուրաքանչյուր հաջորդ կանոնը կիրառվում է, եթե կիրառելի չէ նախորդ կանոնը՝ 1) ավելի բարձր իրավաբանական ուժ ունեցող նորմատիվ իրավական ակտի նորմը ...: 

Նման պայմաններում ակնհայտ է, որ Օրենքի և վերը նշված ենթաօրենսդրական նորմատիվ իրավական ակտի միջև բոլոր կարծեցյալ և իրական հակասությունները պետք է լուծվեն հօգուտ առաջինի»:
Ինչ վերաբերում է հաշվեքննողի այն պնդմանը, որ Հաշվեքննիչ պալատի կողմից արձանագրվածն առնչվում է ոչ թե պարգևատրումների վճարման աղբյուրին՝ տվյալ դեպքում աշխատանքի վարձատրության ֆոնդի տնտեսված միջոցներից կատարվող վճարումների օրինականությանը, այլ՝ պետական բյուջեից կատարված ծախսերի ըստ տնտեսագիտական հոդվածների վերը նշված հրամանով սահմանված դասակարգմանը, հայտնում ենք, որ օրենսդրական նման պահանջ առկա չէ, հետևաբար՝ ՀՀ հաշվեքննիչ պալատի պնդումն անընդունելի է:
Հաշվեքննողի արձագանք։  Հաշվեքննիչ պալատի դիրքորոշումը դասակարգումների մասով հստակ է։ Նորմատիվ իրավական ակտերի մասին ՀՀ օրենքին հղումը արձանագրվածին վերաբերելի չէ։ Ավելին, ՀՀ ֆինանսների նախարարությունը թիվ 01/17-1/7944-2023 գրությամբ 2023թ. ապրիլի 21-ին Հաշվեքննիչ պալատին հայտնել է, որ նշված  հրամանում նախաձեռնում է մշակել փոփոխություններ՝ տարընկալումները բացառելու համար։ 
2) Պետական պաշտոններ և պետական ծառայության պաշտոններ զբաղեցնող անձանց վարձատրության մասին ՀՀ օրենքի 22-րդ հոդվածի 9-րդ մասի համաձայն պետական ծառայողին պաշտոնի նշանակելու իրավասություն ունեցող կամ ՀՀ օրենքներով սահմանված համապատասխան լիազորություններով օժտված այլ պաշտոնատար անձը հատուկ առաջադրանքների և(կամ) որակյալ աշխատանքի կատարման համար պետական ծառայողներին կարող է պարգևատրել աշխատավարձի ֆոնդի տնտեսված միջոցներից և (կամ) օրենքով չարգելված այլ աղբյուրներից, իսկ 10-րդ մասը սահմանում է, որ հատուկ առաջադրանքների և(կամ) որակյալ աշխատանքի կատարման համար աշխատավարձի ֆոնդի տնտեսված միջոցներից անմիջական ղեկավարի առաջարկությամբ կամ ՀՀ օրենքներով սահմանված համապատասխան լիազորություններով օժտված պաշտոնատար անձի հայեցողությամբ, պարգևատրվում է իր մինչև մեկ ամսվա պաշտոնային դրույքաչափով: 

Արձանագրված մի շարք դեպքերում պարգևատրվել են պաշտոնային դրույքաչափի մինչև 133.75%-ի չափով։
ԿԳՄՍՆ դիրքորոշում։ ՀՀ կրթության, գիտության, մշակույթի և սպորտի նախարարի 2022 թ. օգոստոսի 15-ի N827-Ա և դեկտեմբերի 14-ի N1707-Ա հրամաններով, ինչպես նաև ՀՀ կրթության, գիտության, մշակույթի և սպորտի նախարարության գլխավոր քարտուղարի 2022թ. օգոստոսի 15-ի N1164-Ա և դեկտեմբերի 14-ի N1844-Ա հրամաններով աշխատավարձի ֆոնդի տնտեսված միջոցներից աշխատակիցները պարգևատրվել են մեկ պաշտոնային դրույքաչափով, սակայն Հաշվեքննողը արձանագրել է, որ վերոգրյալ գործընթացում չեն պահպանվել առկա իրավակարգավորումները, մասնավորապես, գերազանցվել է 1 պաշտոնային դրույքաչափի սահմանափակումը։

Հաշվեքննողի պնդումները չեն համապատասխանում իրականությանը։

 Հաշվեքննողի կողմից ինն աշխատակիցների մասով հաշվի չի առնվել աշխատավարձերի հերթական գործակիցների բարձրացումը և համեմատության մեջ կիրառվել է ոչ ճիշտ գործակիցներ, ինչպես նաև այն, որ վեց աշխատակիցների մասով նախարարության կողմից կիրառվել է ՀՀ առաջին փոխվարչապետի 2018թ. դեկտեմբերի 12-ի N441-Ն որոշման հավելվածի 29.1-ին և 29.2-րդ կետերի պահանջները:

Հաշվի առնելով վերոգրյալը՝ նախարարությունը հայտնում է, որ Պետական պաշտոններ և պետական ծառայության պաշտոններ զբաղեցնող անձանց վարձատրության մասին ՀՀ օրենքի 22-րդ հոդվածի 10-րդ մասով ամրագրված մինչև մեկ ամսվա պաշտոնային դրույքաչափի վերաբերյալ սահմանափակումը նշված դեպքերից և ոչ մեկում չի խախտվել։

Հաշվեքննողի արձագանք։ Նախարարություն ներկայացված արձանագրությունում նշվել է 15 նման դեպք, որից 9-ի մասով ներկայացվել է լրացուցիչ հիմնավորումներ և հաշվեքննություն իրականացնող խմբի կողմից ընդունվել են, իսկ մնացած 6 դեպքով՝ չի ընդունվել։
3) Նախարարության աշխատակազմի ֆինանսաբյուջետային վարչության կողմից, մինչև յուրաքանչյոր տարվա հունվարի 31-ը, հիմք ընդունելով ուսանողների թվի վերաբերյալ ելակետային տվյալները, հաշվարկվում են նաև մեկ ուսանողին բաժին ընկնող ծախսերը՝ հիմնվելով միջին տարեկան քանակի վրա։  Նշված հաշվարկների հիման վրա կնքվում են համապատասխան պայմանագրերը։ Հաստատությունների կողմից ներկայացված ինն ամսվա հաշվետվությունների հիման վրա Նախարարության և ԲՈՒՀ-երի միջև կնքվել են պայմանագրերում փոփոխություններ կատարելու վերաբերյալ համաձայանգրեր։

Հաշվեքնությամբ արձանագրվել է, որ համաձայնագրերի կնքման գործընթացում վերանայվել է պայմանագրում ներառված ուսանողական համակազմի վերաբերյալ տեղեկատվությունը, ինչպես տարեսկզբի, այնպես էլ՝ փաստացի համաձայնագիրը կնքելու դրությամբ, փոփոխվել է պայմանագրի գինը, իրականացվել է միջին տարեկան թվի վերահաշվարկ։ Համաձայանգրերի կնքման գործընթացում ուսանողների միջին թվի հաշվարկին զուգընթաց, մեկ ուսանողին բաժին ընկնող ծախսի վերահաշվարկ չի իրականացվել, փոխարենը նոր հաշվարկված միջին ցուցակային թիվը բազմապատկվել է տարեսկզբի ցուցանիշների հիման վրա հաշվարկված մեկ ուսանողի գծով միջին ծախսով, այդպիսով ձևավորելով հաստատության պայմանագրային գումարը։
Նշված վերահաշվարկը չիրականացնելու հետևանքով, ԲՈՒՀ-երին հատկացված ֆինանսավորման ծավալներում արձանագրվել են ինչպես ավելի, այնպես էլ պակաս հաշվարկման և վճարման դեպքեր։ Մասնավորապես, մեկ ուսանողի ծախսի վերահաշվարկի արդյունքում պարզվեց, որ համաձայնագիրը կնքելու ժամանակ անվճար համակարգի ուսանողների ուսման վարձի լրիվ փոխհատուցման համար թվով 4 հաստատություններին հատկացվելիք գումարը կավելանար շուրջ 58,000.0 հազ. դրամով, իսկ թվով 19 հաստատություններին հատկացվելիք գումարը կպակասեր շուրջ 158,000.0 հազ. դրամով։
ԿԳՄՍՆ դիրքորոշում։ Ֆինանսական տարվա ընթացքում փոխվում է միայն ուսանողների միջին տարեկան թիվը, այլ ոչ թե 1 ուսանողին բաժին ընկնող ծախսը, քանի որ ծախսային մասով ֆինանսական տարվա ընթացքում փոփոխություններ չեն եղել ոչ աշխատավարձի չափի և ոչ էլ ջեռուցման, էլեկտրաէներգիայի, ջրի և այլ ծախսային հոդվածների սակագների մեջ: Տվյալ դեպքում ուսանողների թվի փոփոխությունն իր ազդեցությունն է ունենում հաջորդ տարվա պայմանագրով նախատեսվող ֆինանսական և ոչ ֆինանսական ցուցանիշների վրա։

 Թեև ընդունելի չէ հաշվեքննողի կողմից ներկայացված հաշվարիի մեթոդաբանությունը, այնուամենայնիվ, նույնիսկ հաշվեքննողի կողմից առաջարկված եղանակով ԿԳՄՍ նախարարության կողմից իրականացված վերահաշվարկի արդյունքում ստացվում է, որ 2022թ. ֆինանսական տարվա ընթացքում թվով 8 ԲՈՒՀ-երում 1 ուսանողին բաժին ընկնող ծախսը կաճի, իսկ թվով 13 ԲՈՒՀ-երում 1 ուսանողին բաժին ընկնող ծախսը կնվազի՝ արդյունքում տարբերությունը կազմելով շուրջ 20 միլիոն դրամ, այլ ոչ թե հաշվեքննիչի կողմից արձանագրված 100 միլիոն դրամի տարբերության չափով: Սակայն նման վերահաշվարկը անընդունելի է, քանի որ ֆինանսական տարվա ընթացքում բյուջեով նախատեսված 1 ուսանողի ծախսը տարեսկզբին և տարեվերջին տարբեր լինել չի կարող՝ պայմանավորված ծախսային հոդվածներում փոփոխությունների բացակայությամբ:

Հարկ է նաև շեշտել, որ հաշվեքննողի կողմից առաջարկվող հաշվարկի մեթոդաբանությունը սահմանված չէ որևէ իրավական ակտով։

Հաշվեքննողի արձագանք։ §Հաշվեքննիչ պալատի մասին¦ ՀՀ օրենքի 33-րդ հոդվածի 3-րդ մասի 6-րդ կետով իրականացվել է վերահաշվարկի ընթացկարգ, որը նախատեսում է ելակետային տվյալների հիման վրա հաշվարկի ճշտության պարզում։ Ինչ վերաբերվում է արձանագրված տարբերության չափին, ապա այն ընթացիկ եզրակացությունում չի ներառվել։ 
9․ ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ
· Ընդհանուր hանրակրթություն 
Ընդհանուր հանրակրթություն ծրագրի նվազագույն շահավետ գնի հաշվարկման համար հիմք են հանդիսանում ՀՀ կառավարության 24.08.2006թ. ՀՀ պետական հանրակրթական ուսումնական հաստատությունների ծախսերի հաշվարկման և ՀՀ կառավարության 2001թ. օգոստոսի 25-ի թիվ 773 որոշումը ուժը կորցրած ճանաչելու մասին թիվ 1262-Ն, 30.08.2018թ. ՀՀ հանրակրթական հիմնական ծրագրեր իրականացնող պետական ուսումնական հաստատության դասարանների կազմավորման կարգը սահմանելու մասին թիվ 954-Ն որոշումները, ՀՀ ԿԳՄՍ նախարարի 20.07.2021թ. թիվ 54-Ն հրամանով հաստատված  2021-2022 և 2022-2023 ուսումնական տարիների օրինակելի ուսումնական պլանները, ինչպես նաև Նախարարության կողմից տրամադրված 2018թ. կրթության ոլորտի ծախսերի հաշվարկային նորմատիվները (այսուհետ` Նորմատիվներ): Նշված Նորմատիվները թեև կիրառվել են նաև 2022թ. համար, բայց դրանք որևէ  իրավական ակտով  հաստատված չեն։

ԿԳՄՍՆ դիրքորոշում։ Նախարարությունն ընդունում է կրթության ոլորտի ծախսերի հաշվարկային նորմատիվները իրավական ակտով հաստատված չլինելու մասին հաշվեքննողի պնդումը, սակայն հաշվեքննողը հաշվի չի առել հետևյալ հանգամանքները․
Համաձայն ՀՀ Սահմանադրության (2015 թվականի խմբագրմամբ) 6-րդ հոդվածի՝ Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

Այսինքն, ըստ վերոգրյալի, նորմատիվներ ընդունելու լիազորությունները պետք է ամրագրված լինեն օրենքով։

Հիմք ընդունելով վերոգրյալ սահմանադրական նորմը՝ նախարարության նախաձեռնությամբ 2020 թվականի մարտի 6-ին լրացումներ և փոփոխություններ կատարվեցին «Հանրակրթության մասին» օրենքում, ըստ որոնց, ՀՀ կառավարությանը վերապահվեց ուսումնական հաստատությունների` պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու լիազորություն, իսկ նախարարությանը՝ ՀՀ պետական բյուջեով նախատեսված ծրագրերի և միջոցառումների իրականացման գործակիցները և նորմատիվները, ֆինանսավորման կարգերը հաստատելու լիազորություններ։

Հիմք ընդունելով վերոգրյալ նորմերը՝ նախարարության կողմից մշակվեց «Հանրակրթական ուսումնական հաստատությունների՝ պետական բյուջեի միջոցներից ֆինանսավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու մասին ՀՀ կառավարության որոշման նախագիծը, որն ընդունվեց 2022 թվականի սեպտեմբերի 22-ի N 1481-Ն որոշմամբ և կգործի 2023 թվականի սեպտեմբերի 1-ից։

Միաժամանակ, ՀՀ կրթության, գիտության, մշակույթի եվ սպորտի նախարարի 2022 թվականի դեկտեմբերի 7-ի N79-Ն հրամանով հաստատվեցին Հայաստանի Հանրապետության հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցները և նորմատիվները։

Հաշվեքննողի արձագանք։ Ընդունվել է ի գիտություն, սակայն դիրքորոշումը հաշվեքննությունն ընդգրկող ժամանակահատվածի հետ առնչություն չունի։
· Մասնագիտացված հանրակրթություն 

Մասնագիտացված հանրակրթություն ծրագրի տարրական, հիմնական և միջնակարգ մասնագիտացված հանրակրթության միջոցառումներով ՊՈԱԿ-ների և Նախարարության միջև 2022թ. համար կնքված սուբսիդիայի պայմանագրերի գների  որոշման համար հիմք հանդիսացող իրավական ակտերի, սովորողների և դասարանների թվի որպես ելակետ կիրառված ամսաթվի վերաբերյալ տեղեկատվություն (հիմնավորումները) Նախարարության կողմից հաշվեքննությունն իրականացնող խմբին չի տրամադրվել, ինչը հնարավորություն չի ընձեռել նվազագույն շահավետ գնի հաշվարկման վերաբերյալ դատողություններ և եզրահանգումներ կատարելու համար։ Նախարարությունը պայմանագրի գնի որոշման համար հիմք է ընդունել ՀՀ ֆինանսների և էկոնոմիկայի ու կրթության ու գիտության նախարարությունների 26.08.2002թ. համատեղ հրամանով հաստատված տիպային հաստիքները և բյուջեի հաշվարկման հիմքում դրված և որևէ իրավական ակտով չհաստատված 2018թ. կրթության ոլորտի ծախսերի հաշվարկային նորմատիվները։ Ինչ վերաբերում է սովորողների և դասարանների թվի միջին տարեկան մեծության հաշվարկմանը, ապա այս մասով հնարավոր չի եղել դատողություններ և եզրահանգումներ կատարել, քանի որ սովորողների և դասարանների թվի վերաբերյալ ելակետային ամսաթիվ հասկացություն որևէ իրավակն ակտով սահմանված չէ։

Հաշվեքննությունն ընդգրկող ժամանակահատվածում Նախարարությունը ՀՀ վարչապետի 01.06.2019թ. ՀՀ կրթության, գիտության, մշակույթի և սպորտի նախարարության կանոնադրությունը հաստատելու, ՀՀ վարչապետի 2018թ. հունիսի 11-ի թիվ 701-Լ, թիվ 703-Լ և թիվ 705-Լ որոշումներն ուժը կորցրած ճանաչելու մասին թիվ 661-Լ որոշման 1-ին կետով հաստատված Նախարարության կանոնադրության 3-րդ բաժնի 11-րդ կետի 1-ին ենթակետով իրեն վերապահված գործառույթի շրջանակում չի ապահովել Հանրակրթության մասին ՀՀ օրենքի 8-րդ հոդվածի 2-րդ  մասի պահանջը:

Նախարարության ենթակայությամբ գործող 10 մասնագիտացված հանրակրթական հաստատություններից թվով 4-ը (ԵՊՀ-ին առընթեր Ա.Շահինյանի անվան ֆիզիկամաթեմատիկական հատուկ դպրոց,  Երևանի թիվ 13 երաժշտական հատուկ դպրոց, Արմավիրի Տիգրան Մեծի անվան ռազմամարզական հատուկ վարժարան և Վանաձորի մաթեմատիկայի և բնագիտության առարկաների խորացված ուսուցմամբ հատուկ դպրոց ՊՈԱԿ-ներ) ընդգրկված են ՀՀ կառավարության 26.02.2002թ. թիվ 2179 որոշման 1-ին կետով հաստատված 2-րդ հավելվածով սահմանված ՀՀ պետական հատուկ հանրակրթական ուսումնական հաստատություններ ՊՈԱԿ-ների ցանկում, որոնց կարգավիճակը չի համապատասխանացվել Հանրակրթության մասին ՀՀ օրենքի 8-րդ հոդվածի 1-ին մասի 2-րդ կետով սահմանված պահանջին։ 

Թվով 3-ը (Երևանի, Գյումրու օլիմպիական հերթափոխի պետական մարզական քոլեջները, Երևանի պարարվեստի պետական քոլեջը) ընդգրկված են ՀՀ կառավարության 20.06.2002թ. ՀՀ միջին մասնագիտական պետական ուսումնական հաստատությունները վերակազմակերպելու և ՀՀ պետական քոլեջների օրինակելի կանոնադրությունը հաստատելու մասին թիվ 1009-Ն որոշման հավելված 1-ում: Համաձայն վերոնշյալ քոլեջներին տրված լիցենզիաների՝ Երևանի (հիմնական կրթության լիցենզիա N333 և միջնակարգ կրթության լիցենզիա N334), Գյումրու (հիմնական կրթության լիցենզիա N341 և միջնակարգ կրթության լիցենզիա N342) օլիմպիական հերթափոխի պետական մարզական քոլեջները, Երևանի պարարվեստի պետական քոլեջը (տարրական կրթության լիցենզիա N1187 և հիմնական կրթության լիցենզիա N1083) իրականացնում են հիմնական և միջնակարգ  հանրակրթական ծրագրեր:
Թվարկված յոթ ուսումնական հաստատությունների ֆինանսավորումն իրականացվել է Մասնագիտացված հանրակրթություն ծրագրի միջոցների հաշվին, ինչը Նախարարության կողմից որևէ իրավական ակտով չի հիմնավորվել։ Նախարարության կողմից չի տրամադրվել որևէ իրավական հիմք, որը կհավաստեր, որ թվով 3 քոլեջների և 4 հատուկ դպրոցների ֆինանսավորումը պետք է իրականացվեր Մասնագիտացված հանրակրթություն ծրագրով նախատեսված ֆինանսական միջոցների հաշվին։ 
Թվով 2 (Արամ Մանուկյանի անվան մարզառազմական մասնագիտացված դպրոց և Պ.Չայկովսկու անվան միջնակարգ երաժշտական մասնագիտական դպրոց) ՊՈԱԿ-ների կարգավիճակը համապատախանում է ինչպես Հանրակրթության մասին ՀՀ օրենքի 8-րդ հոդվածի 1-ին մասի 2-րդ կետով սահմանված մասնագիտացված հանրակրթական հաստատության կարգավիճակին, այնպես էլ Հանրակրթության մասին ՀՀ օրենքի 3-րդ հոդվածի 1-ին մասի 9-րդ կետի պահանջին՝ մասնագիտացված հանրակրթական դպրոցը` ռազմագիտության, սպորտի, արհեստների, արվեստի կամ գիտության որևէ բնագավառում հանրակրթական հիմնական մասնագիտացված ծրագրեր իրականացնող ուսումնական հաստատության տեսակ է։ Սակայն վերոնշյալ հաստատությունները դեռևս ընդգրկված են ՀՀ կառավարության 26.02.2002թ. թիվ 2179 որոշման 1-ին կետով հաստատված 2-րդ հավելվածով սահմանված ՀՀ պետական հատուկ հանրակրթական ուսումնական հաստատություններ ՊՈԱԿ-ների ցանկում,
Երևանի Շիրակացու անվան ճեմարան կրթահամալիր ՓԲԸ-ին 2022թ. Մասնագիտացված հանրակրթություն ծրագրով հատկացվել է միջին տարեկան 594 սովորողի մասնագիտացված կրթության ծառայության մատուցման պատվեր
։ Հաշվեքննությունն իրականացնող խմբին չի տրամադրվել կրթահամալիրի ընտրության, պատվերի թվի մեթոդական և իրավական հիմնավորումները։ Հաշվեքննություն իրականացնող խմբի պահանջին՝ կրթահամալիրը մասնագիտացված հանրակրթություն իրականացնող ուսումնական հաստատությունների թվին դասելու հիմնավորմանը ի պատասխան տրամադրվել է Շնորհալի երեխաների բացահայտման, նրանց կրթության կազմակերպման և օժտվածության խնդիրների հետազոտման կրթական ծրագիրը, որպես հանրակրթական մասնագիտացված ծրագիր հաստատելու մասին ՀՀ ԿԳ նախարարի 29.05.2015թ. թիվ 529-Ա/1 հրամանը: Վերոնշյալ հրամանը չի բխում Հանրակրթության մասին ՀՀ օրենքի 3-րդ հոդվածի 1-ին մասի 9-րդ կետի պահանջից։ Նախարարության կողմից չի տրամադրվել կրթահամալիրի ֆինանսավորումը Մասնագիտացված հանրակրթություն ծրագրի միջոցների հաշվին իրականացնելու հիմնավորումները:
Հանրակրթության մասին ՀՀ օրենքի 29-րդ հոդվածի 1-ին մասի 17-րդ կետի համաձայն՝ ՀՀ կառավարությունը սահմանում է պետական բյուջեի միջոցներից ֆինանսավորման ենթակա ոչ պետական ուսումնական հաստատությանը ներկայացվող պահանջները և չափանիշները, որոնք հաշվեքննությունն ընդգրկող ժամանակահատվածում սահմանված չեն եղել։ Նախարարությունը հաշվի չառնելով վերոնշյալը, շարունակել է կրթահամալիրին հատկացնել ֆինանսական միջոցներ։ 

Նախարարության կողմից Մասնագիտացված կրթություն իրականացնող ուսումնական հաստատությունների ֆինանսավորման կարգ չի տրամադրվել։

Թվով վեց հաստատությունների (ԵՊՀ-ին առընթեր Ա.Շահինյանի անվան ֆիզիկամաթեմատիկական հատուկ դպրոց` 952 սովորող, Վանաձորի մաթեմատիկայի և բնագիտության առարկաների խորացված ուսուցմամբ հատուկ դպրոց` 234 սովորող, Պ.Չայկովսկու անվան միջնակարգ երաժշտական մասնագիտական դպրոց` 432,333 սովորող, Գյումրու օլիմպիական հերթափոխի պետական մարզական քոլեջ` 129.667 սովորող, Երևանի պարարվեստի պետական քոլեջ` 105.333 սովորող, Երևանի Շիրակացու անվան ճեմարան կրթահամալիր` 594.333 սովորող) հաստիքացուցակների ուսումնասիրության արդյունքում արձանագրվել է, որ թեև դրանք գիշերօթիկ ռեժիմով չեն գործել, սակայն Նախարարության կողմից այդ հաստատություններում նախատեսվել է դաստիարակի 125.15 հաստիքային միավոր՝ 251,287.55 հազ.դրամի չափով:
ԿԳՄՍՆ դիրքորոշում։ 2009թ. ընդունված «Հանրակրթության մասին» ՀՀ օրենքով սահմանվեց մասնագիտացված հանրակրթական դպրոց» հասկացությունը, ինչպես նաև մասնագիտացված հաստատությունների գործունեությունը և դրանց առանձնահատկությունները։ 

ՀՀ կառավարության 2010 թվականի հուլիսի 15-ի «Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություն կատարելու մասին» N954-Ն որոշման 1-ին կետով հաստատվել է պետական հանրակրթական ուսումնական հաստատությունների օրինակելի կանոնադրությունը, իսկ նույն որոշման 2-րդ կետով սահմանվել է, որ այդ կանոնադրությունը չի տարածվում մասնագիտացված հանրակրթական և հատուկ հանրակրթական դպրոցների վրա։ Մինչ այդ արտակարգ ունակություններ դրսևորած երեխաների համար նախատեսված դպրոցների (մասնագիտացված դպրոցներ) աշխատանքը կանոնակարգվում էր ՀՀ կառավարության 2002թ. N2179-Ն որոշմամբ հաստատված հատուկ դպրոցների կանոնադրությամբ, քանի որ հատուկ դպրոցների ցանկում էին նաև արտակարգ ունակություններ դրսևորած երեխաների դպրոցները։

 2) Դպրոցների ֆինանսավորման մասին հարցադրման վերաբերյալ հայտնում եմ, որ ՀՀ կառավարության 2022թ. սեպտեմբերի 22-ի N1481-Ն որոշմամբ հաստատվել է «Պետական հանրակրթական ուսումնական հաստատությունների՝ պետական բյուջեի միջոցներից ֆինանասավորման կարգը, պետական բյուջեով նախատեսված ծրագրերի ֆինանսավորման սկզբունքները և մեթոդաբանությունը սահմանելու մասին» կարգը, ինչպես նաև և ՀՀ ԿԳՄՍ նախարարի 2022թ. դեկտեմբերի 7-ի N79-Ն հրամանով հաստատվել են հանրակրթական ուսումնական հաստատությունների՝ պետական բյուջեի միջոցներից ֆինանսավորման գործակիցներն ու նորմատիվները, որոնք ուժի մեջ են մտնում 2023թ. սեպտեմբերի 1-ից։

3) Դաստիարակի հաստիքը հաստատության ուսումնադաստիարակչական աշխատանքների կազմակերպման կարևորագույն հաստիք է և նրա գործունեությունը տարածվում է երկարօրյա ռեժիմով աշխատող հաստատությունների վրա։ Եթե հաստատությունը գիշերակացի ռեժիմով չի աշխատում, այլ ունի երկարօրյա ռեժիմ, նույնիսկ այս դեպքում շատ կարևոր է դաստիարակի հաստիքի առկայությունը։ 2002թ. N2179-Ն որոշմամբ հաստատված կանոնադրության 45-րդ կետով սահմանվում է՝ «Դասարանի ղեկավարը, դաստիարակը`
ա) դաստիարակչական աշխատանք է կատարում իր դասարանի, խմբի սովորողների շրջանում` սերտորեն համագործակցելով մյուս ուսուցիչների հետ.

բ) ապահովում է սովորողների նկատմամբ հաստատության և ընտանիքի մանկավարժական պահանջների միասնությունը.

գ) անհրաժեշտության դեպքում սովորողների համար կազմակերպում է ուսումնական օգնություն.

դ) իրականացնում է դասարանի, խմբի համար սահմանված գործավարությունը, հաստատության ղեկավարությանը ներկայացնում սովորողների առաջադիմության, հաճախումների և վարքի մասին տեղեկություններ.

ե) կազմակերպում է սովորողների առողջության ամրապնդմանը և ֆիզիկական զարգացմանը նպաստող միջոցառումներ, մրցույթներ, նպատակային էքսկուրսիաներ, շրջագայություններ, հետևում տնային հանձնարարությունների կատարմանը, ուսման և հանգստի կազմակերպմանը.

զ) հաստատության մանկավարժական խորհրդի քննարկմանն է ներկայացնում հաստատության ներքին կարգապահական կանոնները կոպտորեն խախտած սովորողի հարցը.

է) արգելում է սովորողների, ուսուցիչների և ծնողների այն ձեռնարկումները, որոնք կարող են սովորողի առողջության, կյանքի համար վտանգ պարունակել կամ խաթարել ուսումնադաստիարակչական աշխատանքների իրագործումը:»

Հաշվեքննողի արձագանք։ Դիրքորոշման առաջին մասի վերաբերյալ հաշվեքննությունն արձանագրել է, որ չի պահպանվել Հանրակրթության մասին ՀՀ օրենքի պահանջները։ Դիրքորոշման երկրորդ և երրորդ մասերը վերաբերելի չեն հաշվեքննությամբ արձանագրվածին։
ԿԳՄՍ նախարարը ղեկավարվելով ՀՀ կառավարության 24.06.2006թ. թիվ 1262-Ն որոշման 2-րդ կետով 05.01.2022թ. թիվ 06-Ա/2 հրամանով սահմանել է ըստ աշակերտների թվի ֆինանսավորման բանաձևի գործակիցները, համաձայն որի մեկ սովորողին ընկնող տարեկան գումարը՝ ՍԳ1-ը, սահմանվել է 27506.3 դրամ, իսկ ՍԳ2-ը՝ 108282.06 դրամ (80775.76+27506.3): 

Նախարարության կողմից տրամադրված տեղեկատվության (իրավական ակտեր և Նորմատիվներ) հիման վրա, հաշվեքննությունն իրականացնող խմբի կողմից,   կատարված հաշվարկների արդյունքում մեկ սովորողին ընկնող տարեկան գումարը՝ ՍԳ1-ը, կազմել է 15215.9 դրամ կամ նախարարի հրամանով սահմանվածից 12290.4 հազ.դրամով պակաս (27506.3-15215.9), իսկ ՍԳ2-ը՝ 70082.45 դրամ (54866,55+15215.9), կամ նախարարի հրամանով սահմանվածից 38199.61 դրամով պակաս (108282.06-70082.45)։ 
Նախարարի հրամանի և Նորմատիվների համադրման արդյունքում ՍԳ1-ում ներառված առանձին ծախսերի միջև, հաշվեքննությամբ արձանագրվել են հետևյալ տարբերությունները․ 

· Գրասենյակային պիտույքներ հոդվածով Նորմատիվով նախատեսվել է 112.0 դրամ, նախարարի հրամանի հաշվարկ-հիմնավորումներում՝ 731.0 դրամ, 
· Էներգետիկ ծառայություններ հոդվածով ըստ Նորմատիվի՝ 1007.8 դրամ, նախարարի հրամանի հաշվարկ-հիմնավորումներում՝ 4183 դրամ, 

· Ջեռուցման ծառայություններ հոդվածով ըստ Նորմատիվի՝ 10610.86 դրամ, նախարարի հրամանի հաշվարկ-հիմնավորումներում՝ 11177.9 դրամ:

Համաձայն նախարարի հրամանի (հաշվարկ հիմնավորումների) 2-րդ կետի՝ հիմք են ընդունվել վերջին տարիների դպրոցների կողմից կատարված փաստացի ծախսերը։ Այդուհանդերձ, հաշվեքննությունն իրականացնող խմբին նախարարի հրամանով սահմանված ցուցանիշների հաշվարկ հիմնավորումները չեն տրամադրվել։

Հաշվեքննությունն իրականացնող խմբի կողմից իրավական ակտերի և Նորմատիվների հիման վրա կատարված հաշվարկների
 համադրման արդյունքում արձանագրված տարբերությունները ներկայացված են աղյուսակում։
Աղյուսակ 2։ Նորմատիվների հիման վրա կատարված հաշվարկների համադրում
	Կրթության մակարդակներ
	միջին տարեկան սովորողների թիվը


	Կատարված ծախս
(հազ.դրամ)
	Տարբերություն
(հազ.դրամ)



	
	
	Նախարարի հիամանի համաձայն կատարված

հաշվարկ
	Նորմատիվի համաձայն կատարված հաշվարկ 
	

	տարրական ընդհանուր հանրակրթություն 
	2,855.667
	461,160.16
	459,589.56
	1,570.60

	հիմնական ընդհանուր հանրակրթություն  
	4,769.00
	852,207.28
	647,286.27
	204,921.01

	միջնակարգ ընդհանուր հանրակրթություն 
	30,126.33
	8,294,887.02
	5,961,227.64
	2,333,659.38

	Ընդամենը
	37,751.00
	9,608,254.46
	7,068,103.47
	2,540,150.99



Նույն կարգով, հանրապետության տարրական, հիմնական և միջնակարգ ընդհանուր հանրակրթություն ծրագրով հաշվետու ժամանակաշրջանում ճշտված միջին տարեկան 352341 սովորողի միայն ՍԳ1-ի հաշվարկով արձանագրվել է 4,484,902.63 հազ.դրամի չափով տարբերություն։

ԿԳՄՍՆ դիրքորոշում։ Առնվազն անհասկանալի է հաշվեքննողի կողմից ներկայացված հաշվարկները, որոնք, հաշվեքննողի պնդմամբ իրականացվել են իրավական ակտերի և Նորմատիվների հիման վրա, այն դեպքում, երբ հաշվեքննողի պնդմամբ կրթության ոլորտի ծախսերի հաշվարկային նորմատիվները որևէ իրավական ակտով հաստատված չեն։

Հաշվեքննողի արձագանք։ Հաշվեքննիչ պալատի մասին օրենքի 33-րդ հոդվածի 3-րդ մասի 6-րդ կետով իրականացվել է վերահաշվարկի ընթացկարգ, որը նախատեսում է ելակետային տվյալների՝ տվյալ դեպքում որևէ իրավական ակտով սահմանված կարգավորումների հիման վրա հաշվարկի ճշտության պարզում։ 
Իրավական ակտի պահանջի պահպանման վերաբերյալ
Քանի որ չի ապահովել Հանրակրթության մասին ՀՀ օրենքի 8-րդ հոդվածի 2-րդ  մասի պահանջը, հաշվետու ժամանակահատվածում հաստատությունները ընդգրկված են եղել ՀՀ կառավարության 26.02.2002թ. թիվ 2179 որոշման 1-ին կետով հաստատված 2-րդ հավելվածով սահմանված ՀՀ պետական հատուկ հանրակրթական ուսումնական հաստատություններ ՊՈԱԿ-ների ցանկում հետևաբար օրինակելի կանոնադրության 25-րդ կետի բ) ենթակետի համաձայն՝ արտակարգ ընդունակություններ դրսևորած երեխաների հատուկ հանրակրթական ուսումնական հաստատություններում դասարանի միջին խտությունը սահմանվում է 20 (ընդ որում, սովորողների թիվը դասարանում (խմբում) չի կարող գերազանցել 25-ը), իսկ վերջին պարբերությունը սահմանում է, որ առանձին դեպքերում ավելի պակաս խտությամբ դասարան կարող է բացվել միայն Նախարարության թույլտվությամբ` նախապես համաձայնեցնելով ՀՀ ֆինանսների և էկոնոմիկայի նախարարության հետ, կամ հաստատության լրացուցիչ ֆինանսավորման աղբյուրների հաշվին: ԿԳՄՍ նախարարությունը չի պահպանել վերոնշյալ որոշման 25-րդ կետի վերջին պարբերության պահանջը՝ առանց ՀՀ ֆինանսների նախարարության հետ համաձայնեցման թույլատրել է սահմանված նորմատիվներից ավելի պակաս խտությամբ դասարաններ բացել, ինչի հետևանքով 2022թ. միջին տարեկան 16 դասարան (19,629.3 մանկավարժական դրույք) ավելի բացելու հետևանքով պետական բյուջեից կատարվել է 39,413.51 հազ.դրամի ավելի ծախս: 
ԿԳՄՍՆ դիրքորոշում։ Հաշվեքննողի կողմից մեջբերվող ՀՀ կառավարության 26.12.2002թ. թիվ 2179 որոշմամբ հաստատված օրինակելի կանոնադրությունը վերաբերելի է Հայաստանի Հանրապետության պետական հատուկ հանրակրթական ուսումնական հաստատություններին, մինչդեռ խոսքը գնում է մասնագիտացված հանրակրթական ուսումնական հաստատությունների մասին։

Կարծում ենք, որ հաշվեքննողը պետք է դիտարկեր ՀՀ կառավարության 2018 թվականի օգոստոսի 30-ի N 954-Նորոշմամբ սահմանված Հայաստանի Հանրապետության հանրակրթական հիմնական ծրագրեր իրականացնող պետական ուսումնական հաստատության դասարանների կազմավորման կարգի դրույթները, մասնավորապես այդ կարգի 13-րդ կետը, ըստ որի մասնագիտացված կրթական ծրագրեր իրականացնող ուսումնական հաստատությունում դասարանները ձևավորվում են հաստատության կանոնադրությանը համապատասխան:

Հաշվեքննողի արձագանք։ Չի ընդունվել, քանի որ հաշվետու ժամանակահատվածում արձանագրվածն առնչվում է այն հաստատություններին, որոնք ընդգրկված են եղել ՀՀ կառավարության 26.02.2002թ. թիվ 2179 որոշման 1-ին կետով հաստատված 2-րդ հավելվածով սահմանված ՀՀ պետական հատուկ հանրակրթական ուսումնական հաստատություններ ՊՈԱԿ-ների ցանկում, կիրառելի է եղել դրանց կանոնադրությունը և արձանագրվածն առնչվում է այդ հաստատություններին։
· Հատուկ կրթություն  

Հաշվեքննությունն ընդգրկող ժամանակահատվածում Նախարարությունը ՀՀ վարչապետի 01.06.2019թ. ՀՀ կրթության, գիտության, մշակույթի և սպորտի նախարարության կանոնադրությունը հաստատելու, ՀՀ վարչապետի 2018թ. հունիսի 11-ի թիվ 701-Լ, թիվ 703-Լ և թիվ 705-Լ որոշումներն ուժը կորցրած ճանաչելու մասին թիվ 661-Լ որոշման 1-ին կետով հաստատված Նախարարության կանոնադրության 3-րդ բաժնի 11-րդ կետի 1-ին ենթակետով իրեն վերապահված գործառույթի շրջանակում չի ապահովել Հանրակրթության մասին ՀՀ օրենքի 8-րդ հոդվածի 2-րդ  մասի պահանջը:
Հանրակրթության մասին ՀՀ օրենքում փոփոխություններ և լրացումներ կատարելու մասին (ՀՕ 35-Ն) օրենքի համաձայն, 2022թ. մարտի 3-ից հատուկ դպրոցները դարձել են հատուկ դպրոց-ռեսուրս կենտրոն։ Նախարարության կողմից թվով 7 դպրոցների կանոնադրություններում համապատասխան փոփոխություններ չեն կատարվել:
Նախարարության ենթակայությամբ գործող դպրոցները հաշվեքննությունն ընդգրկող ժամանակահատվածում գործել են ՀՀ կառավարության 26.12.2002թ. թիվ 2179 որոշման 2-րդ կետով (հավելվածի 3) հաստատված «ՀՀ պետական հատուկ հանրակրթական ուսումնական հաստատություն» ՊՈԱԿ-ների օրինակելի կանոնադրության` համաձայն:
ԿԳՄՍՆ դիրքորոշում։ Անընդունելի է հաշվեքննողի այն պնդումները, ըստ որի Հաշվեքննությունն ընդգրկող ժամանակահատվածում Նախարարությունն իր կանոնադրության 11-րդ կետի 1-ին ենթակետով իրեն վերապահված գործառույթի շրջանակում չի ապահովել Հանրակրթության մասին Օրենքի 8-րդ հոդվածի 2-րդ մասի պահանջը:

Հարկ է շեշտել, որ հատուկ դպրոց-ռեսուրս կենտրոններին վերաբերող դրույթները Հանրակրթության մասին ՀՀ օրենքում ներդրվել են 2022 թվականի փետրվարի 9-ին ընդունված «Հանրակրթության մասին» օրենքում փոփոխություններ և լրացումներ կատարելու մասին ՀՀ օրենքով (ուժի մեջ է մտել 03․03․2022թ․), որի կիրառումն ապահովող իրավական ակտերի մշակման ժամանակացույցը սահմանված է ՀՀ վարչապետի որոշմամբ։

Հաշվեքննողը հաշվի չի առել ո՛չ վերոգրյալը, ոչ էլ ա՛յն հանգամանքը, որ կանոնադրություններում համապատասխան փոփոխություններ կատարելուց առաջ նախ անհրաժեշտ է մշակել և ՀՀ կառավարության քննարկմանը ներկայացնել համապատասխան որոշման նախագիծ, որի ընդունման դեպքում հնարավոր կլինի իրականացնել նշված կանոնադրությունների փոփոխությունները։ 

Նախարարության կանոնադրության 11-րդ կետի 1-ին ենթակետով սահմանված է, որ նախարարությունն իրականացնում է կրթության, գիտության, մշակույթի և սպորտի բնագավառների վերաբերյալ Հայաստանի Հանրապետության իրավական ակտերի նախագծերի ու կրթության, գիտության, մշակույթի և սպորտի բնագավառներում Հայաստանի Հանրապետության պետական քաղաքականության մշակումը։ Նշված իրավակարգավորումներում որևէ ժամկետ սահմանված չէ, և ներկայումս ՄԱԿ-ի մանկական հիմնադրամի աջակցությամբ իրականացվում է Երևանի լսողության խանգարում ունեցող երեխաների հատուկ կրթահամալիրը հատուկ դպրոց- ռեսուրս կենտրոնի վերակազմակերպելու մոդելի պիլոտային փորձարկում: Փորձարկման ավարտից հետո կմշակվի հատուկ դպրոց- ռեսուրս կենտրոնի կանոնադրություն:

Հաշվեքննողի արձագանք։ Չի ընդունվել, քանի որ արձանագրվածն առնչվում է Հանրակրթության մասին ՀՀ օրենքի 8-րդ հոդվածի 2-րդ մասի պահանջի պահպանմանը:

Հաշվեքննությամբ արձանագրվել է, որ առկա չէ հաստատված տիպային հաստիքացուցակ, ինչպես նաև որևէ իրավական ակտով կարգավորված չէ սովորողների միջին տարեկան մեծության հաշվարկը։ Կարգավորված չէ նաև այդ հաստատություններում բժշկական անձնակազմի հաստիքային միավորների, պաշտոնային դրույքաչափերի սահմանման գործընթացները։ 
Նախարարությունը, հատուկ կրթություն իրականացնող հաստատությունների վարչատնտեսական անձնակազմի հաստիքային միավորները սահմանել է ՍՍՀՄ լուսավորության նախարարության 1979թ օգոստոսի 29-ի N165 հրամանով հաստատված Մտավոր և ֆիզիկական զարգացման արատներ ունեցող երեխաների հատուկ դպրոցների տիպային հաստիքացուցակով:
ԿԳՄՍՆ դիրքորոշում։ Ինչպես նշված է 2-րդ կետի վերաբերյալ նախարարության առարկությունում՝ համաձայն ՀՀ Սահմանադրության (2015 թվականի խմբագրմամբ) 6-րդ հոդվածի՝ Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 

Այսինքն, ըստ վերոգրյալի, նորմատիվներ ընդունելու լիազորությունները պետք է ամրագրված լինեն օրենքով։

Հաշվեքննողի կողմից չեն ներկայացվել օրենսդրական այն լիազորող նորմերը, ըստ որի պետք է իրավական ակտերով հաստատվեն տիպային հաստիքացուցակները, կարգավորվի սովորողների միջին տարեկան մեծության հաշվարկը։

Այնուամենայնիվ, հարկ է շեշտել, որ համաձայն ՀՀ կառավարության 26.12.2002թ. թիվ 2179 որոշման 2-րդ կետով (հավելվածի 3) հաստատված «ՀՀ պետական հատուկ հանրակրթական ուսումնական հաստատություն» ՊՈԱԿ-ների օրինակելի կանոնադրության 40-րդ կետի ժդ) ենթակետի պահանջների՝ հաստատության տնօրեննն է կազմում է հաստատության հաստիքային ցուցակն ու ծախսերի նախահաշիվը: 

Հաշվեքննողի արձագանք։ Իրավական նորմերի ներկայացումը և ծախսերի հիմնավորումը հաշվեքննության օբյեկտի պարտավորությունն է, իսկ արձանագրվածն առնչվում է տիպային հաստիքացուցակի կազմմանը։
· Բարձրագույն և հետբուհական մասնագիտական կրթություն 

Անվճար համակարգի ուսանողների ուսման վարձի լրիվ փոխհատուցման վերաբերյալ
Բարձրագույն և հետբուհական մասնագիտական կրթություն ծրագրում ներառված Բարձրագույն մասնագիտական կրթության գծով ուսանողական նպաստների տրամադրում միջոցառման հաշվեքննության նպատակով Հաշվեքննիչ պալատը 2023թ․ մարտի 3-ի թիվ ՀՊԵ/01/207-2023 գրությամբ դիմել էր Նախարարությանը հայցելով ստանալ անվճար համակարգի ուսանողների ուսման վարձի լրիվ փոխհատուցման չափի որոշման, հաշվարկման, փոխհատուցման ենթակա ծախսային բաղադրիչների որոշման, ուսումնական հաստատությունների դասախոսների աշխատավարձի ֆոնդի չափի որոշման և հաշվարկման, մեկ ուսանողի համար նախատեսված ծախսերի հաշվարկման համար հիմք հանդիսացող իրավական ակտերի, հիմնավորումների, անվճար համակարգի ուսանողների ուսման վարձի փոխհատուցման մեջ ներառված ուսումնական հաստատությունների պահպանման ծախսերի, դրանց հաշվարկման մեթոդաբանության, հիմք հանդիսացող իրավական փաստաթղթերի վերաբերյալ տեղեկատվություն։ Ի պատասխան հարցման, Նախարարությունը 2023թ. մարտի 14-ի թիվ 01/17/5649-2023 գրությամբ տրամադրել է միայն Նախարարության և ԲՈՒՀ-երի միջև կնքված պայմանագրերը և համաձայնագրերը։ Հաջորդող ժամանակաշրջանում հաշվեքննությունն իրականացնող խմբի կողմից աշխատանքային կարգով դարձյալ հայցվել է վերոնշյալ տեղեկատվությունը, որը մինչև հաշվեքննության առաջադրանքով սահմանված զննում-դիտարկում ընթացակարգի ժամկետի ավարտը չի տրամադրվել։ 

ԿԳՄՍՆ դիրքորոշում։ Դեռևս 2022 թվականի տարեսկզբին ԿԳՄՍՆ-ում հաշվեքննություն իրականացնող գլխավոր մասնագետ Հ. Դավթյանի էլեկտրոնային հասցեին (herdav@mail.ru) է տրամադրվել առկա բոլոր իրավական ակտերը(նախարարի հրամանները, 20.05.2022թ-ին՝ ԲՈՒՀ-երի ցանկը, 25.02.2022թ-ին՝ պայմանագրերը, ֆինանսավորման չափերը, 31.05.2022թ-ին՝ հաշվետվությունները, 09.06.2022թ-ին՝ նախահաշիվներ, 28.06.2022թ-ին՝ այլ ակտեր):

Հաշվեքննողի արձագանք։ Հաշվեքննիչ պալատը 2023թ․ մարտի 3-ի թիվ ՀՊԵ/01/207-2023 գրությամբ դիմել էր Նախարարությանը հայցելով ստանալ նշված տեղեկատվությունը, մինչդեռ Նախարարությունը 2023թ. մարտի 14-ի թիվ 01/17/5649-2023 գրությամբ տրամադրել է միայն Նախարարության և ԲՈՒՀ-երի միջև կնքված պայմանագրերը և համաձայնագրերը։
Նախարարության կողմից Բարձրագույն մասնագիտական կրթության գծով ուսանողական նպաստների տրամադրում միջոցառման գանձապետական հաշվեհամարի ֆինանսական հոսքերի ուսումնասիրությամբ արձանագրվել է, որ բացի պայմանագրով սահմանված ուսանողների թվով պայմանավորված ֆինանսավորումից, յուրաքանչյուր տարի, միջոցառման շրջանակներում ԲՈՒՀ-երին հատկացվել է նաև Աշխատավարձի ֆոնդի փոխհատուցում, որի հաշվարկման համար հիմք է հանդիսացել ՀՀ կրթության և գիտության նախարարի 01.10.2015թ. թիվ 852-Ա/Ք հրամանը։ Համաձայն հրամանի՝ ՀՀ պետական բյուջեի Բարձրագույն մասնագիտական կրթության գծով ուսանողական նպաստների տրամադրում ծրագրի շրջանակներում թվով 17 ԲՈՒՀ-երում փոխհատուցման ենթակա աշխատավարձի ֆոնդի գումարը հաշվարկվում է դասախոս-ուսանող հարաբերակցության սահմանված հաշվարկային թվերի համաձայն:

Աշխատավարձի ֆոնդի հաշվարկի ուսումնասիրությունից պարզվել է, որ Նախարարության կողմից, վերը նշված հրամանով սահմանված դասախոս-ուսանող հարաբերակցության հաշվարկային թվերի համաձայն (բակալավրի, մագիստրոսի և օտարերկրացի), պայմանագրերով ու համաձայնագրերով նախատեսվել է անվճար համակարգի ուսանողների ուսման վարձի լրիվ փոխհատուցման գումար՝ որպես դասախոսի աշխատավարձի ֆոնդի բաղադրիչ ընդամենը 6,908,558.7 հազ. դրամ, այդ թվում բակալավրի՝ 6,294,743.9 հազ. դրամ, մագիստրոսի՝ 448,330.1 հազ. դրամ և օտարերկրացի մագիստրոսի՝ 118,297,6 հազ. դրամ։ 

Հաշվեքննությունն իրականացնող խմբի կողմից կատարված հաշվարկի համաձայն, հիմք ընդունելով Նախարարի համապատասխան հրամանը, բակալավրի ծրագրով աշխատավարձի ֆոնդը կազմել է 1,703,787.5 հազ. դրամ, իսկ 4,590,956.4 հազ. դրամի վերաբերյալ որևէ հիմնավորում (պարզաբանում) չի տրամադրվել։
ԿԳՄՍՆ դիրքորոշում։ Բակալավրի ծրագրով աշխատավարձի ֆոնդը կազմում է՝ 1,822.102.2 դրամ: Մագիստրոսի ծրագրով՝ 495,512.3 դրամ, ռազմաբժշկական ամբիոնի դասախոսների աշխատավարձի ֆոնդը կազմել է՝ 193,052.0 դրամ: ԿԳՄՍ նախարարության կողմից ԲՈՒՀ-երին տրամադրվում է նաև վարչատնտեսական և ուսումնաօժանդակ անձնակազմի աշխատավարձ՝ 4,397.887.4 դրամ գումարի չափով, որի հաշվարկման համար հիմք են հանդիսացել ԲՈՒՀ-երի կողմից ներկայացված հաշվետվությունների ձև 4-ը և ներառվել են ՄԺԾԾ և բյուջետային հայտերում:

Այնուամենայնիվ, կարծում ենք, որ հաշվեքննողը իր ենթադրությունները կատարելիս համադրել է երկու տարբեր անհամադրելի ցուցանիշներ (աշխատավաձի ընդհանուր ֆոնդը և դասախոսական անձնակազմի աշխատավարձի ֆոնդը): 

Հաշվեքննողի արձագանք։ Հաշվեքննության ընթացքում երկու տարբեր անհամադրելի ցուցանիշների համադրություն չի կատարվել, այլ հիմք ընդունելով Նախարարի հրամանը կատարվել է հաշվարկ (ոչ թե ենթադրություն) ըստ աշխատավարձի ֆոնդի առանձին բաղադրիչների։ 
 Նախարարության կողմից Բարձրագույն մասնագիտական կրթության գծով ուսանողական նպաստների տրամադրում միջոցառման գանձապետական հաշվեհամարի ֆինանսական հոսքերի ուսումնասիրությամբ արձանագրվել է, որ բացի պայմանագրով սահմանված ուսանողների թվով պայմանավորված ֆինանսավորումից, յուրաքանչյուր տարի, միջոցառման շրջանակներում ԲՈՒՀ-երին հատկացվել է նաև լրացուցիչ ֆինանսավորում։ Մասնավորապես՝ 2015թ-ից մինչ օրս, 18 ԲՈւՀ-երի, յուրաքանչյուր տարվա համար, հատկացվել է շուրջ 166,351.6 հազ. դրամ, որի չափը չի փոփոխվել: Հատկացումների հիմնավորումների վերաբերյալ որևէ իրավական հիմք չի տրամադրվել։ 
ԿԳՄՍՆ դիրքորոշում։ Հաշվեքնության արձանագրությամբ նշված լրացուցիչ ֆինանսավորումը վերաբերում է ՀՀ կառավարության 2020թ. հունիսի 4-ի թիվ 914-Ն որոշման 11-րդ կետով ՀՀ ԿԳՄՍ նախարարության ենթակայության կազմակերպություններին անհատույց օգտագործման իրավունքով վերջիններիս ամրացված տարածքների վարձակալությունից ընթացիկ տարում ՀՀ պետական բյուջե մուտքագրված միջոցների 20 տոկոսը կազմակերպություններին հատկացնելուն։ 1 ուսանողի հաշվով կրթության ոլորտի ծախսերի հաշվարկը կատարվել է ֆինանսների նախարարության նորմատիվ իրավական ակտերով, որը 2018 թվականից մինչև 2022 թվականը փոփոխության չի ենթարկվել:
Հաշվեքննողի արձագանք։ Դիրքորոշումն արձանագրվածի հետ որևէ առնչություն չունի։
Բարձրագույն մասնագիտական կրթության գծով ուսանողական նպաստների տրամադրում միջոցառման շրջանակներում ՀՀ պետական բյուջեի միջոցների հաշվին ծախսերի իրականացման համար համապարփակ և միասնական նորմատիվ իրավական կարգավորումներ առկա չեն։ ԲՈՒՀ-երի ֆինանսավորման գործընթացն իրականացվել է հիմք ընդունելով դրանց կողմից տրամադրվող ուսանողների թվի վերաբերյալ տեղեկատվությունը։ 
ԲՈՒՀ-երի կողմից ուսանողների թվի վերաբերյալ տեղեկատվության տրամադրման գործընթացը կարգավորվում է ՀՀ կրթության և գիտության նախարարի 05․04․2016թ. թիվ 240-Ա/2 հրամանով։ Նշված հրամանի 1-ին, 2-րդ և 3-րդ հավելվածներով ԲՈՒՀ-երը տեղեկատվություն են ներկայացնում Նախարարություն՝ ուսանողական համակազմի, ուսանողական նպաստի ձևով ուսման վճարի լրիվ փոխհատուցում ստացող արտոնություն ունեցող համակազմի, ինչպես նաև պետական կրթաթոշակ ստացող ուսանողական համակազմի վերաբերյալ։ 
ԿԳՄՍՆ դիրքորոշում։ Ծախսային բաղադրիչները առկա են ՄԺԾԾ և բյուջետային հայտերում: ԿԳՄՍ նախարարի 05.04.2016 թվականի թիվ 240-Ա/2 հրամանով հաստատվել է ԲՈՒՀ-ի կողմից նախարարություն ներկայացվելիք հաշվետվությունների օրինակելի ձևերը, որն ունի նաև 4-րդ հավելված ԲՈՒՀ-ի որոշ ցուցանիշների վերաբերյալ, այն է.

· ղեկավար-վարչատնտեսական, ուսումնաօժանդակ անձնակազմի դրույքների քանակ

·  ջեռուցման ծախս

· Գործուղման ծախս

· Ֆիքսված հեռախոսահամարների քանակ

· Ավտոմեքենաների քանակ:
Հաշվեքննողի արձագանք։ Դիրքորոշումն առնչություն չունի արձանագրվածի հետ։  
Հրամանի հավելվածով նշվում է նաև, որ հունվարի 1-ից մինչև սեպտեմբերի 30-ն ընկած ժամանակահատվածի համար տեղեկատվությունը ներկայացվում է մինչև հաշվետու տարվա հոկտեմբերի 20-ը, իսկ տարեկան հաշվետվությունները՝ մինչև յուրաքանչյուր հաշվետու տարվան հաջորդող հունվարի 20-ը։ 


Միաժամանակ, վերոնշյալ հրամանում բացակայում են մի շարք կարգավորումներ, որոնք կարող են էական ազդեցություն ունենալ ֆինանսական միջոցների հաշվարկման համար։ Մասնավորապես, սահմանված չի ամսաթիվ, որը կհստակեցներ բանաձևում կիրառվող տարվա սկիզբ ցուցանիշը։ Արդյունքում, տարվա սկզբի վերաբերյալ ուսանողների թիվը ԲՈՒՀ-երի կողմից ներկայացվել է տարբեր օրերի դրությամբ և չի ցուցաբերվել միասնական ու համապարփակ մոտեցում։ 
2022թ. ընթացքում Նախարարությունում չի գործել հսկողական համակարգ, որը թույլ կտար հավաստիանալ ուսանողական համակազմի, ուսանողական նպաստի ձևով ուսման վճարի լրիվ փոխհատուցում ստացող արտոնություն ունեցող համակազմի, ինչպես նաև պետական կրթաթոշակ ստացող ուսանողական համակազմի վերաբերյալ տրամադրված տեղեկատվության հավաստիության մեջ։ Արդյունքում, արձանագրվել է, որ ինչպես 2022թ., այնպես էլ դրան նախորդող հաշվետու տարվա ընթացքում Նախարարության կողմից չեն ձեռնարկվել միջոցառումներ՝ ԲՈՒՀ-երի կողմից ներկայացված ցուցանիշների հավաստման և/կամ դրանք ճշգրտելու ուղղությամբ։ Դրանք ընդունվել են որպես ելակետային տվյալներ և կիրառվել միջոցառման շրջանակներում ֆինանսավորման պլանանվորման ու փաստացի ծախսերի իրականացման համար։
ԿԳՄՍՆ դիրքորոշում։ Նախ, հայցվող տեղեկատվությունը տրամադրվել է ինչպես թղթային, այնպես էլ էլեկտրոնային տարբերակով էլ․ փոստին ուղարկելու, ինչպես նաև Мulberry համակարգով։ 9 ամսյա փաստացի և 2 ամսյա պլանային հաշվետվություններ մինչև հաշվետու տարվա հոկտեմբերի 20-ը, իսկ տարեկան փաստացի հաշվետվությունները մինչև հաշվետու տարվան հաջորդող հունվարի 20-ը ԲՈՒՀ–երը ԿԳՄՍ նախարարություն են ներկայացնում ուղեկցող պաշտոնական գրությամբ՝ ռեկտորի ստորագրությամբ, որը մուտքագրվում է Мulberry համակարգ:

Հաշվեքննողի արձագանք։ Չի ընդունվել, քանի որ նախ նշված չէ թե ինչ տեղեկատվության մասին է խոսքը, և երկրորդ ուղեկցող պաշտոնական գրությամբ՝ ռեկտորի ստորագրությամբ, որը մուտքագրվում է Мulberry համակարգ, ձևաչափով տեղեկատվության ներկայացումը չի ենթադրում հսկողական գործառույթի իրականացում։
· Մանկավարժահոգեբանական աջակցության ծառայություններ և կրթության առանձնահատուկ պայմանների կարիք ունեցող երեխաների կրթության կազմակերպմանն օժանդակող միջոցառումներ

ՀՀ կառավարության 23.12.2021թ. «ՀՀ 2022թ. պետական բյուջեի կատարումն ապահովող միջոցառումների մասին» թիվ 2121-Ն որոշման հավելված 9.1-ի համաձայն՝ թվով 21 մանկավարժահոգեբանական աջակցության կենտրոնների միջոցով կրթության առանձնահատուկ պայմանների կարիքի բացահայտման համար գնահատվող 2800 երեխաների, ինչպես նաև 5700 երեխայի մանկավարժահոգեբանական աջակցության ծառայությունների մատուցման համար ՀՀ 2022թ. պետական բյուջեով նախատեսվել է ընդամենը 2,820.057.9 հազ. դրամ, իսկ ճշտված պլանը կազմել է  2,741,877.0 հազ դրամ։ Հաշվետու ժամանակաշրջանում միջոցառման դրամարկղային ծախս 2,478,772.6 հազ դրամ, իսկ փաստացի ծախսը՝ 2,509,641.98 հազ դրամ։ 

Հաշվետու ժամանակաշրջանում կրթության առանձնահատուկ պայմանների կարիքի բացահայտման համար գնահատվող երեխաների թիվը նախատեսված է եղել 2800, փաստացին կազմել է 3439, իսկ մանկավարժահոգեբանական աջակցության ծառայություններ ստացող երեխաների թիվը՝ 5700, փաստացին՝ 9270։ 

ՏՄԱԿ-ների 2022թ. գործունեության ֆինանսավորման կարգը սահմանվում է ՀՀ կառավարության 22.09.2016թ. թիվ 968-Ն որոշմամբ սահմանված կարգով։ Սույն որոշման հիման վրա Նախարարության կողմից իրականացված պլանավորման, ինչպես նաև ֆինանսավորման գործընթացներում արձանագրվել են որոշակի անհամապատասխանություններ։

Հաշվեքննությամբ արձանագրվել է, որ Նախարարության կողմից չի պահպանվել  ՀՀ կառավարության 22.09.2016թ. թիվ 968-Ն որոշմամբ սահմանված կարգի 10-րդ կետի պահանջները, այն է՝ 2022թ. սեպտեմբերի 1-ից կենտրոնի կողմից սպասարկվող տարածքում աշակերտների թվին են գումարվում նաև նախադպրոցական ուսումնական հաստատությունների սաների թիվը։ Նախարարության կողմից վերոնշյալ պահանջների չկատարման հետևանքով նախադպրոցական ուսումնական հաստատությունների ընդհանուր թվով 34000 սաներ չեն ներառվել հաշվարկներում, ինչը հանգեցրել է ֆինանսավորման ծավալների հաշվարկման էական անհամապատասխանությունների։ 

Միաժամանակ, Նախարարության կողմից վերը նշված կետի պահանջը չպահպանելը ազդել է նաև ֆինանսավորման բանաձևում օգտագործված գործակիցների ոչ ճշգրիտ սահմանման վրա, քանի որ կարգի 3-րդ կետի (ԱՄթգ հաշվարկ)  համաձայն,   կենտրոնները՝ կախված աշակերտների և սաների թվերի գումարային մեծությունից, դասակարգվում են փոքր, միջին և մեծ կենտրոնների: Վերոնշյալ կետի չպահպանումը հանգեցրել է աշակերտների տարեկան միջին թվի հարաբերությունը կենտրոնի սպասարկվող տարածքում գտնվող դպրոցների միջին թվի /ԱՄԹԳ/ ցուցանիշի խեղաթյուրման և դրանից բխող ֆինանսավորման համար հիմք հանդիսացող գործակիցների ոչ ճիշտ կիրառման (օրինակ, Երևանի թիվ 1, թիվ 2 և թիվ 3, ինչպես նաև Վանաձորի ՏՄԱԿ-ներում սահմանվել է 0,7 գործակից, մինչդեռ նախադպրոցական ուսումնական հաստատությունների սաների հաշվարկի դեպքում գործակիցը կկազմեր 0,5)։ 

Համաձայն կարգի ՏՄԱԿ-ների տարեկան ֆինանսավորման չափի հաշվարկման համար աշխատակիցները տարանջատվում են երկու մասնագիտական խմբերի. մանկավարժահոգեբանական անձնակազմ՝ 736 և ոչ մանկավարժահոգեբանական անձնակազմ՝ 304 հաստիքային միավոր: 
ԿԳՄՍՆ դիրքորոշում։ 2022 թվականի տարածքային մանկավարժահոգեբանական աջակցության կենտրոնների (այսուհետ՝ ՏՄԱԿ) գործունեության ֆինանսավորման հաշվարկը իրականացվել է ՀՀ կառավարության 01.07.2022 թվականի №1091-Ն կարգի հիման վրա:

Հաշվեքննությամբ արձանագրվել է, որ Նախարարության կողմից չի պահպանվել ՀՀ կառավարության 22.09.2016թ. թիվ 968-Ն որոշմամբ սահմանված կարգի 10-րդ կետի պահանջները, ինչը հանգեցրել է ֆինանսավորման ծավալների հաշվարկման էական անհամապատասխանությունների։

 2022թ. սեպտեմբերի 1-ից կենտրոնի կողմից սպասարկվող տարածքում աշակերտների թվին ավելացած թվով 3400 նախադպրոցական ուսումնական հաստատությունների սաների համար նախարարության կողմից վերահաշվարկ չի կատարվել, հաշվի առնելով ՀՀ կառավարության 23.12.2021 թվականի №2121-Ն որոշման 4-րդ կետի 13-րդ ենթակետի պահանջը: Նշված պահանջի համաձայն 2022 թվականի պետական բյուջեից առանց մրցույթի դրամաշնորհի ձևով իրավաբանական անձանց տրամադրվող հատկացումների շրջանակում կնքվելիք դրամաշնորհի պայմանագրում նախատեսվում է դրույթ այն մասին, որ դրամաշնորհի պայմանագրով նախատեսված միջոցառումների տարեկան արդյունքները պետական մարմնի կողմից ընդունվելուց հետո իրավաբանական անձը միջոցառումների իրականացման արդյունքում առաջացած տնտեսումները (խնայողությունները) վերադարձնում է Հայաստանի Հանրապետության պետական բյուջե` ոչ ուշ, քան մինչև 2022 թվականի դեկտեմբերի 23-ը: Իսկ քանի որ 2022 թվականի տարեվերջում 21 ՏՄԱԿ-ները ունեցել են ֆինանսական տնտեսումներ, վերահաշվարկ կատարել և լրացուցիչ ֆինանսավորելը դառնում է անիմաստ: Արդյունքում հաշվեքննությամբ արձանագրված ֆինանսավորման ծավալների հաշվարկման էական անհամապատասխանությունները չեն համապատասխանում իրականությանը։ 

Հաշվեքննողի արձագանք։ Նախադպրոցական ուսումնական հաստատությունների սաներին սահմանված կարգի համաձայն հաշվարկներում ներառելը որևէ առնչություն չունի տարեվերջին խնայողությունները պետական բյուջե վերադարձնելու հետ։ 
ՏՄԱԿ-ների հաշիվների շարժերի, ֆինանսական հաշվետվությունների ուսումնասիրության արդյունքում արձանագրվել է, որ 01.01.2022թ. դրությամբ առկա է 56,782.8 հազ. դրամի մնացորդ, որից իրականցվել է 2021թ. փաստացի ծախսերի՝ մասնավորապես էներգետիկ ծառայությունների դիմաց վճարումները, 27,380.1 հազ. դրամ վերադարձվել է պետական բյուջե, իսկ 19,584.1 հազ. դրամը մնացել է թվով 12 ՊՈԱԿ-ների հաշիվներին: 

ՀՄԿ-ի ֆինանսավորման կարգը սահմանված է ՀՀ կառավարության 22.09.2016թ. թիվ 968-Ն որոշմամբ, որի երկրորդ կետի համաձայն՝ մինչև 2021թ. բյուջետային տարվա ավարտը «Հանրապետական մանկավարժահոգեբանական աջակցության կենտրոն» պետական ոչ առևտրային կազմակերպության ֆինանսավորումը կիրականացվի ՀՀ պետական բյուջեի «Մանկավարժահոգեբանական աջակցության ծառայություններ» ծրագրի միջոցների հաշվին` ՀՀ պետական բյուջեով սահմանած չափաքանակների շրջանակներում: 01.07.2021թ. ընդունվել է ՀՀ կառավարության 22.09.2016թ. թիվ 968-Ն որոշման առաջին կետում փոփոխություն կատարելու մասին թիվ 1091-Ն որոշումը, որով ՀՄԿ-ի ֆինանսավորման համար ոչ մի դրույթ չի սահմանվել, իսկ թիվ 968-Ն որոշման երկրորդ կետով նախատեսվել է մինչև 2021թ. ավարտը: Արդյունքում գործող կարգով Հանրապետական մանկավարժահոգեբանական աջակցության կենտրոնների համար 2022թ-ից ֆինանսավորման առանձնահատկություններ ու հստակեցումներ չեն սահմանվել:  

Ի կատարումն Հաշվեքննիչ պալատի ԿԳՄՍ նախարարությունում 2022թ․ պետական բյուջեի կատարման 9 ամիսների հաշվեքննության,  Նախարարությունը տեղեկացրել է, որ նախատեսում է մշակել և ՀՀ կառավարության քննարկմանը ներկայացնել հանրապետական մանկավարժահոգեբանական կենտրոնի գործունեության ֆինանսավորման կարգը։ Հաշվեքննությամբ արձանագրվել է, որ հաշվետու ժամանակահատվածում նշված կարգը դեռևս մշակված և ներդրված չի եղել։
10․ ԱՌԱՋԱՐԿՈՒԹՅՈՒՆՆԵՐ

ՀՀ կառավարությանը՝
1. Հանձնարարել ՀՀ ֆինանսների, արդարադատության և ԿԳՄՍ նախարարություններին՝ քննարկել տարածքային մանկավարժահոգեբանական աջակցության կենտրոնների մանկավարժհոգեբանական  անձնակազմի միջին ամսական աշխատավարձի չափի՝ ՀՀ կառավարության 22.09.2016թ. թիվ 968-Ն որոշմամբ սահմանված ֆինանսավորման կարգի 4-րդ կետով սահմանված պահանջների անհամապատասխանության հետեւանքով առաջացած 349,773.9 հազ. դրամ ֆինանսական միջոցների տարբերության, ինչպես նաև կարգի 4-րդ կետի կիրառման վերաբերյալ ԿԳՄՍ նախարարության կողմից տրված պաշտոնական պարզաբանման վերաբերյալ հարցերը։
ՀՀ կրթության, գիտության, մշակույթի և սպորտի նախարարությանը՝

1. Աշխատանքի վարձատրության ֆոնդի և այլ տնտեսված միջոցների հաշվին կատարվող պարգևատրումները, բոլոր դեպքերում, ֆինանսական հաշվետվությունների արժանահավատությունն ապահովելու նպատակով, սահմանված կարգով վերաբաշխել և վճարումներն իրականացնել Պարգևատրումներ, դրամական խրախուսումներ և հատուկ վճարներ - 4112 հոդվածով:

2. Միջոցներ ձեռնարկել կրթության ոլորտի ծախսերի հաշվարկային նորմատիվները, ինչպես նաև հանրապետական մանկավարժահոգեբանական կենտրոնների ֆինանսավորման կարգը համապատասխան իրավական ակտերով սահմանելու ուղղությամբ։
«Հաշվեքննիչ պալատի մա​սին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

Գագիկ Բարսեղյան    ____________________

Հաշվեքննիչ պալատի անդամ 

«   » ապրիլի 2023 թվական

ՀՀ հաշվեքննիչ պալատ,

Մ.Բաղրամյան 19, Երևան

Հայաստանի Հանրապետություն
� Նվազագույն շահավետ գինը տնտեսապես հիմնավորված այն նվազագույն գինն է, որով պետության գնային կարգավորման բացակայության դեպքում կազմակերպության կողմից կարտադրվեր, կարտահանվեր կամ կներմուծվեր տվյալ ապրանքը, կկատարվեր տվյալ աշխատանքը կամ կմատուցվեր տվյալ ծառայությունը:


� ՀՀ կառավարության 25.08.1998թ. թիվ 523 որոշման 1-ին կետի համաձայն Շիրակացի ճեմարան միջազգային գիտակրթական համալիր ՓԲԸ-ի 1998-1999 ուս.տարվա պետական պատվերի թիվը եղել է 46։


� ՍԳ1-ը՝ մինչև 73 սովորող ունեցող տարրական, մինչև 163 սովորող ունեցող հիմնական, մինչև 208 սովորող ունեցող միջնակարգ հանրակրթական դպրոցներն են և մինչև 136 սովորող ունեցող վարժարաններն ու ավագ դպրոցները


ՍԳ2-ը՝  73 և ավելի սովորող ունեցող տարրական, 163 և ավելի սովորող ունեցող հիմնական, 208 և ավելի սովորող ունեցող միջնակարգ հանրակրթական դպրոցներն են և 136 և ավելի սովորող ունեցող վարժարաններն ու ավագ դպրոցների


� Հաշվարկներում ներառված չեն կրթության առանձնահատուկ պայմանների կարիք ունեցող (այսուհետ ԿԱՊԿՈՒ) երեխաների համար հաշվարկված ֆինանսական միջոցները





ՀՀ ՀաշվեքննԻՉ ՊԱԼԱՏԻ Ընթացիկ եզրակացություն | 2023

